
_ 1Corintios_ _
Jauaramudira carta bi 'yo'tra

Pablo, ngue bi mennba yeo 'ysc'cl
Corinto.

1 Nugé dra Pablo, Oja bi 'yexqui ngue dra rep-
resentantegd ra Jesucristo. Co nehna ma zi cuhu
ra Sostenes 'bucua, 2 dadi anguagé'be‘u to githo
ya o ra ye Oja, rd mmup's ja ra hnini Corinto.
Ya y¢ jal'ahu Oja ngue gui ec'sihu ra ]esucrlsto
Bi zon'nahu Oja ngue gui hyemhmu p's ra nts'o.
Porque gue'a i ts'ofo gatho yg ja'i eC'sei ra Jesu-
cristo'a ngue da hyep'a ra nts'o. Nguju, ngu mi'da
y@ja'i, gue'a ra Jesucristo ga gt'e ngue ma Hmuhu.
3 Di nnegid'be ya ngue nuna Oja ma Papdhu co
nehna ma Hmuhu Jesucristo di jap'ahu ne da
hyut'a ni mmuihu.

4Nugd njandyatho dadi ja mammadi Oja connd
ngue'ahu. Porque xandgngu ra njapi Oja bi unni
te'o gétho ya gui n'yohu ra Jesucristo. 3 A nuya,
ngue ya gui n'yohu ra Jesucristo ya, emmei di
jap'ahu Oja. Porque xoc'a ni mmuihua Oja, ngue
gui pahmu xanho hanja ra hya. 'Ne¢ at'e ngue gul
padi ha gdi japra hya gui xihmu yo ja'i. 6 A nuya,
nu te ra hya da xi'ahu ngue di n]a 'mg ga 'yeC'eihu
ra Cristo, gue'a ra hya bi njap's gui 'buhmu'a ya.
7Janangue nuy4a, mente ra pa gui tsmhmu ngue da
ep's ma Hmuhu Jesucristo, ya hinte gadi 'behmu'a
rd njapi Oja di uni. 8 Di ha'ahu ra ts'edi Oja ngue

gui ndehu xandegnho asta guep's rd nzegui. Porque
nnepe ngue hin tema hya da din'nahs 'mg ra pa
da ep's ma Hmuhu Jesucristo. 9 Nuna ma Hmuhu
Jesucristo, ra Ts'unt's Oja. Bi zonngahu Oja ngue
'dap's ga n'yoha na. Nu'a ra hya di yarcahu Oja
ngue di nja, gue'a di nja'a.

10 Ague ma zi cu'ahwy, gue'a ma Hmuhu Jesucristo
di 'dacé ra ts'edi ngue di xi'ahu na ra hya ja ua. Di
xi'ahu ngue hinga 'da'a n'nanni di n'yo ni hyahu,
sinoque 'dap's di n'yo ni hyahu. I jatho ngue da
'da'igu ni n'yomfgnihu, da 'da‘igu gui 'ygthu. 11 Di
xi'ahu na ra hya na ma zi cu'ahs, porque nu's yg
meni ra Cloé bi xiqui ngue gadi njunthu. 12Porque
hinga n'na hyatho gui mmamhmu. I 'bu i'da ni
n'yohu ngue gna: “Nuga di tennd ra hya mmanna
Pablo”. Mi'da p'uya gna: “Nuga di tenné ra hya
mmanna Apolos”. Mi'da p'uya gna: “Nuga di tenna
ra hya mmanna Bedu”. Mi'da p'uya ena: “Nuga
di tennd ra hya mmanna Cristo”. 13 A nuya4, xi'a
ra Cristo, ¢ua 'buti'da y@ 'yec'si ngue n'youi'a? A
nuga dra Pablo, ¢ua gui emhmu ngue bi ma ma cu-
atigd ra pont'i conna ngue'ahu? ;Uague g& nxixya
'da'ahu ngue gui tenngahu?

14 Nugd dadi ja mammadi Oja ngue hinjon da
xixya'ahu, hinda hgndra Crispo 'mg¢hra Gayo da
xixyabi. 15 Janangue hingui sé gui 'yemhmu ngue
da xixyabi yg ja'i para ngue da denngui. 16 Bi zo
ma mmui ya ngue ra Estéfanas co ne's 'bup'a ja ra
ngu'a, xquet'a dd xixyabi. Hindi padi ngue'mg
'bu hmi'da yo ja'i da xixyabi, ogue hin'na. 17 Pe
ra Cristo himbi menngui ngue ga xixyabi y@ ja'i.

Sinoque bi menngui ngue ra hoga 'da'yo hya ga
xihyg ja'i. Nuga hindi mmanga yg hya mahotho
ga nt'égde ngue hgntho ga nnepe da 'yec'sigui yg ja'i
te di mma. Sinoque hgnt'aja ts'edi ga mma ngue bi
du p'sjara pont'i ra Cristo, gue'a di mman'a.

18 Nuna ra hoga 'da'yo hya na, i hma ngue bi du
p'wjara pont'ira Cristo ngue bi yanju. Anuygja'i
ngue di m'medi, embi ngue hinte di muuinara hya
na. Pe nuju ngue di nyamma tehu, n'youi ra ts'edi
Oja na ra hya na. 1] mmamp's ja ra Maca Libro
ra hya te bi man'Oja ngue e¢na: “Nu's yg ja'i ena
ngue ja xangu yg mfadi, nuga ga udi ngue hinte
di muui y¢ hya padi. Nu ra ja'l da 'yena ngue ra
bamhya, di nequi ngue hinte di muui ra hya padi”,
en'Oja. 20 Nuua ja ra ximhai, i 'behyg ja'i ena ngue
ja yo mfadi. I 'behyg ja'i ena ngue yg xdnnbate. I
'buhy@ ja'l ena ngue yg mbadi xandgnho, i padi te
ga ja nximhai. Pe nuna Oja i embi ngue hinte di
muui yg mfadi ya yg ja'i ya.

21Nuna Oja majuani ngue jase ra mfadi. Bi zannj
ngue nu'a te yg mfadi yg ja'i 'bucua ja ra ximhai,
hinga gue'a ja ngue di fadi te'o Oja'a. Nuna Oja
bi zanni ngue nu's yg ja'i da 'yec'el ra hoga 'da'yo
hya, gue's di nyanyg te's. Nuna ra 'da'yo hya na,
embyg ja'i nu's hingui ec'si ra hya, ngue hinte di
muui ra hya. 22 Yg judio, i nne ngue 'be da nu yg
milagro, ja da 'yec'ei ra hya. A nu yg ja'i hingyg
judio, gue'a te yg mfadi yg ja'i 'bucua ja ra ximhai
dihoda'y@de. 23Pe nugdhe, nunarahyajats'sditho
ga mmangihe, guehna ngue da sihyg ja'i ngue bi
du p's ja ra pont'i ra Cristo na, ngue di hoga ma

ts'oquihs. Hont'adimmangdhe'a. Pe ygjudio p'uya,
1 ena ngue ra 'be'isdtho 'm@ ghna ra hya na. A
nu's yg ja'l hingyg judio p'uya, embi ngue hinte di
muui na ra hya na. 24 Pe nuju, ngue ya di eC'sihu
ra Cristo, ngu yg judio, ngu's hingye judio, ga bi
zonngahu Oja 'ng bi xoga ma n'yomfgnihu para
ngue ga pahmu ngue ra Cristo hapra ts'edi Oja 'ng
hapra mfadi Oja. 25 Nu'a te i du ra Cristo, y@ ja'i
embi ngue Oja hingui padi te gt'e. Pe Oja i pase
te gt'e. A nu ye ja'i hingui padi hanja'a te ot'Oja.
Porque y@ja'i embingue hingui nzaqui Oja. P< Oja
mathoguitho ga ndgnzaquingue'a ganzaquiygja'i.

26 Ague ma zi cu'ahwy, ya gui nnuhu te gima ja'i
bi zon'na Oja ngue da 'yec'ei ra Cristo. Zi yohotho
bi zo's yo@ ja'i t'embi ngue ja yg mfadi, nuya nnu
manho yg ja'i ua ja ra ximhdai. Nu's ja yo cargo
ngue nts'ut'abi xquet'a zi yohotho bi zofo. Xquet'a
zi yohotho bi zo's yg ja'i ngue hnuc'el p's ja yo
hnini. 27 A nuy4, Oja bi huanhyg ja'i nu's hin'yu
yo mfadi ua ja ra ximhéi para ngue di 'berpabi yo
sd'u yo ja'l ena ngue ja yo mfadi. Oja bi huanhyg
ja'inu's hingui nzaqui yg hya ua ja ra ximhdi para
ngue di 'berpabi yg sd's yo ja'i ena ngue xanzaqui
yo hya. 28 Nuna Oja bi huanhyg ja'i nu's t'embi
ngue hinga njuani ua ja ra ximhai xgque ma hgt'e
p's, para ngue da hyejpabi yg hya's yo ja'i ena
ngue ja yg ts'edi. 29 Janangue nup's ja ra hmi ra
da Oja ya hinjonni ja'i da zdp's da 'yena ngue di
'yets'i. 30 Nuna Oja, bi 'yat'e ngue ya man'yohu ra
Jesucristo ya. Oja bine ngue conna nguehra Cristo
da pahmuhanjanarahyaOja. Anuyd, ngue conna
nguehra Cristo, ya bihoga ma ts'oquihs. 'Ne go gt'a

ra Cristo ngue ya di ohu ra 'ye Oja. Porque go gue'a
ra Cristo bi gurca ma ts'oquihu. 31Ja di nequi ua
hanja na ra hya nt'ot'i p's ja ra Maca Libro ngue
gna: “Nu to i nne di 'yets'i, pe gue da 'yespabi'a ra
Hmu bi 'bu mahets'i, hingue masque go raja'i'a di
'Yets'1”, igna.

2

1 Ague ma zi cu'ahy, nu'mg ma maga p's gui
'buhmu ngue da xi'ahu ra hya Oja, hindd manga
yo hya ga ya yo ja'i ena ngue yg bamhya. Nixinda
manga yg hya nu's mahotho da nt'gde. 2 Porque
nu'mg ya di 'bucd p's ha gui 'buhmu, hgnda n'na
ra hya da sénni ngue ga xi'ahu. Guehna ra hya
na ngue ga mma hanja ngue bi ma ma cuati p'ua
ja ra pont'i ra Jesucristo. 3 A nu'mg ya di 'buca
p's ha gui 'buhmu p'uya, ga nuhu ngue hindi ya
manzaqui. Sinoque asta di huaqui, porque di su
ngue hinda bgngmanho ra hya ga mma. 4 Nu'mg
ma xi'ahua na ra hya na, hindd manga's yg hya
mahotho da nt'gde ngue ma mfadise, para ngue di
thap'a ni mmuihs. Sinoque nuya yg hya da xi'ahu,
guese ra Espiritu Santo i ja ra ts'edi ngue bi xoc'a
ni mmuiha para ngue da dinni n'yomfeniha xanho
hanja na ra hya na. 3 Janangue nuna ni nt'sc'sihu
ja ya, guehna Oja jase ra ts'edi bi the na ra hya na.
Hinga guep's ja yg hya yo jaii nu's ena ngue yo
bamhya bi the na ra hya na.

6 P nup's 'behyg ja'i ngue ya xa nzehyg nt'sc'ei,
guehya di xicad ra hya nu'a majuani ngue di gohi
ngue yg bamhya yg ja'i. Pc nuna ra hya na, hinga

guehna ra hya pa'a yg ja'i ena ngue yg bamhya
'bucua ja ra ximhéi yg hya na. Ni Xinga gue'a te
ra hya pa'uygja'i di manda uajara ximhdi yg hya
na. Porque nu te ra hya pa's, da thotho'a. 7Anuna
ra hya ngue majuani di gohi ngue yg bamhya yg
ja'i, guehnarahyaOjadimmangana. Nu'mgyg pa
xa thogui, nu yg ja'i mi 'bucua ja ra ximhai himbi
badi hanja na ra hya na. Hante ngue di hocra
ximhai Oja, ya Xi zdnni te 'be'a di njam'mefa ngue
ha di njap's di nyamma tehu. 8 Nu's yg ts'at'abi
ua ja ra ximhéi, hinjombi n'yo yg mmui ngue xta
mbadi hanja na ra hya na. Porque nu'mg ngue
xta ndinyg mmui yg ja'i hanja na ra hya na, nuna
ma Hmuhu Jesucristo maguese, ya hinxta mma
ma cuati ra pont'i 'mg. 9 Bi nja tengutho ra hya
mmamp'« ja ra Maca Libro ngue ena: “Nuna Oja,
ya Xa nzdanni te da japyg ja'i nu's di madi. Guehna
ra njapi Oja hinjonnija'i di pgningue di padi hanja
na. Porque hinjam'mg 'be bi nja’'a te mi ja ngue da
'ygt'Oja”. 10 Pe Oja bd penngahu ra Espiritu Santo,
gue'a bi 'ygt'e ngue bi dinma mmuihua hanja na ra
hya na. Porque ra Espiritu Santo i padi gatho'a te
rd n'yomfeni Oja'a. 11 Nu n'na ra ja'i ya, hinjongui
parpi te ja ra n'yomfgni. Hgnse ra ja'i pase te
mbemp's ja rd n'yomfeni. Xquet'a njarbutho Oja
ya, hinjonni ja'i da za da badi te ja rd n'yomfgni
Oja. Sinoque hgnse ra Espiritu Santo 1 padi xanho
te ja rd n'yomfeni Oja. 12 Janangue nuju, hinga
gue's yg hya yg bamhya 'bucua ja ra ximhdi na ra
hya di pahmu. Oja'a ba penngahu ra Espirito Santo
ngue gda pahmu hanja na rad njapi Oja di 'dacju.
13 Janangue nuna ra hya di mmanya, hinga gue-

hya yg hya ngue ma n'yomfenise di mma, sinoque
ra Espiritu Santo 1 xdnnga ra hya di xihyg ja'i nuya
n'youi ra Espiritu Santo.

14Pe ygja'i hinguin'youi ra Espiritu Santo hingui
sd da dinyg mmui hanja na ra hya xdnngahu
ra Espiritu Santo. Embi ngue hingra bamhya
ra jai mmanna ra hya na. Hingui padi hanja,
porque h1ngu1 n'youi ra Espiritu Santo. 15 A nu
y@ ja'l n'youi ra Espiritu Santo i sd hacra giienda
xandgnho hanja na ra hya na. 'N¢ hingui sa to da
'vembingue hinga gue'a terahyaimma. 16 Porque
nt'ot'i p's ja ra Maca Libro ra hya ngue gna: “¢Te'o
nija'i da za da barpabi rd n'yomfeni'a ma Hmuhwu?
¢Te'o da 'yena ngue bi m'muhra xdnnbate Oja ngue
bi xdnnbi te at'e?” Pe nuju, ra Espiritu Santo'a
di n'yohs, 'ng gue'a ra Espiritu Santo gt'e ngue di
timhmu zits's hanja ra n'yomfeni ra Cristo.

1 Ague ma zi cu'ahuy, nu'mg ddmba m'mucé p'u
gui 'buhmu, nuga hinda xi'ahu yg hya nu's di xica
y@ 'yeC'el ya n'youi ra Espiritu Santo. Sinoque da
xi'ahu ra hya hingui henni gdi pahmua. Porque
gui 'buhmu tengutho yg basi ngue zits'utho tinni
mmuihu hanja rd hya ra Cristo. 2 D4 xédn'nahu yg
hya hingui henni gdi pahmua. Tengutho n'na ra
basi 'mg sidra xi'ba, hingra hme ma t'unni da zi,
daja'ahu p'u. Porque himbi za xta ndinni mmuihu
hanja ya yg hya xanhgnni. Asta ni Xinga guedya di
tintho ni mmuiha hanja ra hya ya. 3 Porque tobe
gui gthohu tengutho ga 'bu hmi'da yg ja'i. Tobe gyg
zeyathohu. Tobe gyg 'yot'i suithohu. Tobe hinga

'da'igu ra hya gul mmamhmu. Tobe gui gthohu
tengutho gtyg ja'i nu's hingui pa Oja. 4 Porque nu
'da'ahu, gui em'mg gui yahu: “Nugd di tennd ra hya
mmanna Pablo”. Mi'da p'uya gna: “Nuga di tenna
ra hya mmanna Apolos”. Janangue ja di ngqui
p'eya ngue gui gthohu tengutho gty ja'i 'bucua ja
ra ximhai.

5Nuga dra Pablo, conna Apolos, ¢teni 'be'a goma
ts'edi jagd'be ngue go tennga'be yg ja'i? A nugd'be
yo mefithogd'be Oja. Hentho da et'd'be ra 'befi
ngue ga 'yec'sihu ra Hmu Jesucristo. Pe n'na ngu
n'nagi'be, nu'a te ra 'befi bi 'dacéd'be Oja, gue'a di
gt'd'be'a. 6 Nuna ra hya da xi'ahu, tengutho n'na
ra hmuda 'mg bi thuhu, njarbutho na. Nu ra
Apolos, go bixinthe'a. Pc gue'a Oja di tetra hmuda.
7Janangue nuy4a, ngu'a tu ra hmud4a, ngu'a xinthe,
hinjongui tate. Go gue'a Oja i tate, porque go gt'e
ngue i te ra hmudéd'a. 8 A nu's tuhra hmuda, 'ng'a
xinthe, 'da'igu yg hya. Pe n'na ngu n'na ya, nu'a
te ra 'befi bi 'yat'e, Oja da gut'i. 9 A nuga'be, yo
mefithogd'be Oja. A nu'ahs, ni mmuihsa p's bi ma
nthuhu ra hmudé, gue'ahu i nngpa huahi Oja.

[ ja manna ra hya ya. Nuna Oja, tengutho 'mg
ngue bi du'mi bi hyg'a n'na ra ngu p's gui '‘behmu.
10 A nugé p'uya, tengutho n'na ra gado. Nuna Oja
bi 'yat'e ngue da du'mé ra 'befi. A nu mi'da yg
xXannbate p'uya, tengutho 'mg dadi tetra jado's. Pe
n'na ngu n'na yg gado di sigue ra 'befi, i ja ngue
da madi xandgnho, hinha di dunna ngu. 11 Nuna
te ra hya bi ma ma du'mi ngue bi si'ahua hanja ra
Jesucristo, guehna ra hya bi ngpa do p's ha bra
fuhra ngu na. Hingui s ngue da ma madu'mi ra

'befi Oja mente hingui hma hanja'a ra Jesucristo.
12 P¢ nuyd, xangu yg do i ja ngue di usa's to di
sigue ra 'befi ngue hgnnigu. Nu 'da yg mefi, da
japra do ngue ra oro p's ja ra ngu. Nu mi'da yg
mefi, da japra do ngue ra t'axi. Mi'da yg mefi, da
japyg do ngue mazihotho gui nequi. A nu mi'da
yo mefi, yo za da japra ngu. Mi'da yg mefi, da
japy@ paxirangu. Mi'da yg mefi, yg xunza da japra
ngu. 13 Pe n'na ngu n'na yg mefi, nu'a te ra 'befi
bi hoqui, nu'mg ra pa dani thaxra giienda, ja da
fadi xanho p'aya ngue'mg xanho ra 'befi bi hoqui,
ogue hin'na. Porque nu'a ra pa'a, ra sibi di nja.
Nu'a ra sibi p'aya, ja di nequi p's'a te ga nho ra
'befi bi hoqui n'na ngu n'na yg hygnnigu. 14 A nu
ra hygnnigu ngue hindinzg'a te bijapra ngu, ya da
hyanna nzébi. 15Pe nu ra hygnnigu ngue binzg'a te
bijaprangu, yadi m'me'a tera 'befi bihoqui. Hanse
ra hygnnigu di nyanna te, tengutho 'mg ngue ba
pongra ndate n'na ra ja'i p's ja ra ndate sibi.

16 ;Ua hingui pahmu ngue géitho'ahw, i nngpa nija
Oja hapu 'buhra Espiritu Santo? Porque ra Espiritu
Santo ya gui n'yohu'a ya. 17 Nu'mg ngue to di
ts'onnbabira nija Oja, Oja di castigaraja'i. Porque
ra nija Oja xanduxqui'a. Janangue nu ra xdnnbate
ngue di ts'onnbabi ra 'befi Oja p's gui 'buhmu, da
ma ra castigo.

18 Hingui sd ga hir'ma mmui, ga ena ngue di
paschu hanja ra hya. Madague'a gn'i'da yg ja'i
ngue xangu yg mfadiija, pe nuya ygja'i ya, jatho
ngue da 'ygt'e tengutho 'mg ngue hinte di padi.
Ja da dimp's xanho ra mmui ra ja'i ha ra nja na
ra hya majuani di nja rd mfadi. 19 Porque nuya

y@ ja'i 'bucua ja ra ximhdi, ngue hingui pa Oja,
nup's ja rd hmi ra da Oja hinte di muui yg mfadi
ya yg ja'i ya. ] mmamp's ja ra Maca Libro ra hya
ngue ena: “Nuna Oja, 1 gt'e ngue nuna ra ja'i ena
ngue bi dinse r4 mmui na ra hya padi, nuna ra
hya bi dinna ja'i, hin tema nho da 'yarpabi”. 201
nt'ot'ip'sjara Maca Libroman'narahyangueena:
“Nu yg ja'i ena ngue ja yo mfadi, ps Oja parpabi
yg n'yomfeni yo ja'i ngue nuya yo hya pahyﬂ ja'i
hinte di muui”. 21 Janangue nuy4, nu's yg ]a 1gui
emhmu ngue ja yg mfadi ngue yg bamhya, 'yo sa
gui espahu ngue da guehya gui huanhni ndana gui
tenhnu ya. Porque gatho yg xdnnbate, gatho'a te ja
nximhai, gatho Oja ba sdnni ngue ija para ngue da
'yot'ahu ra nho. 22 Nugéa drd Pablo, ra Apolos, ra
Bedu, di 'bucdhe ngue ga faxahe. A nuya, nu te ga
ba sdn'Oja ngue ja ua jara ximhadi, ija ma tehy, ija
ra ndate, nu te ga di nnuhu ngue jara pa di 'buhmu
ya, da gue'a te ga nnuhu ra pa di 'yegp's, nu te gatho
di nnuhu ya, ga nja yg cosa ngue da 'ygrcahu ra
nho. 23 A nuju ya, ma ga grpahu rd paha ra Cristo.
Ra Cristo p'uya, i grpabi ra paha Oja.

1'A nuya, dami 'yg'ni giendahu ngue yo
mefithogahe ra Cristo. Ba e¢xcahe ngue nuna ra
hya Oja hingui fadi hanja, ga xannbahe yg ja'i
hanja na ra hya na. 2 Gui pahmu ngue n'na ra
mefi 'mg@ bi nddpa n'na ra 'befi, nu'a ra 'befi sifi
ngue da 'ygt'e i ja ts'editho ngue da 'ygt'e. 3 A
nugui, ¢te'o da za da hyasca ra gienda ngue'mg
xanho te di gt'e, ogue hinma? Di haxd njuani

ngue hinga gue'a ni 'befihu'a ngue gui hyascahu ra
glenda. 'Ne hinjonni ja'i da za ngue da hyascagui
ra gienda ngue'mg gue'a di gt'e ogue hin'na. Ni
xinga gueque di haxa njuani ngue'mg gue'a te di
gt'e ogue hin'na. 4 Nup's nnd bengéa'a te di at'e,
di ena ngue ya gue'a te nna 'yo ya. Pe hingue
masque di ena ngue hin'ya ma ts'oqui. A nuya,
nu'a ja ngue da hyasca ra giienda te di gt'e, guese
Oja da hyasca ra giienda. 5 A nuy4, 'yo to sa gui
haspahu ra giuenda mente tobe hingui sgnna pa
da gp's ma Hmuhu Jesucristo. Nu'a go da hyaxra
glienda'a, ndanaraja'i xanho te xa 'ygt'e, ndanara
ja'i hingui ho te xa 'ygt'e. Nu'a go pa'a te mbegmp'a
ja yg n'yomfgni n'na ngu n'na yg ja'i. Nu'a te da
dinnbabi Oja n'na ngu n'na yg ja'i, gue'a ra njut'i
dinja'a.

6 Ague ma zi cu'ahu, ya da xi'ahu ya yg hya da
hyequi ngue ra 'befi di at'e, da guehra 'befi gtra
Apolos. Nguna ra hya da xi'ahs, nnamhma ngue
gui pahmu ngue nu'a te mmamp's ja ra Maca
Libro, 'yo gui festhohu. Porque géitho di muui yg
xXannbate, hingui ho gui 'yespahu 'da yg xdnnbate,
xingui 'yemhmu ngue hinte di muui mi'da y@
xXdnnbate. 7 Xiya, ¢te'o bi xi'ahu ya ngue man'na
tate xanho'ahu ngue mi'da yg ja'i? ¢Ndana ra hya
gul timhmu ya ngue hinda gue'a Oja bi 'da'ahu ra
hya ya? A nuya, xi'mg ngue Oja bi 'ygt'e ngue
ga pahmu ra hya gui pahmu ya, ¢hanja ngue gadi
'yvexhu co nu'a te ra hya gui pahmu ya 'mg, entho
X@ga Xdsehu ra hya p's gni bemhmu ya?

8 Nup's gni bemhmu ya, ngue ya gad pahmu
hanja na ra hya na, gui ena ngue ya hinte gadi
'behmu ya. Gui 'bu mmanhohu p's gni bemhmu

ya, entho gui ndast'abihu p's ga mbgn'a te gui gthu
ya. Nugéhe p'uya, gui enje n'na nguadi tengutho
'mg ngue hinte dadi mugdhe. Nuhma 'mg majuani
ngue gdi ndast'abi, gadi mandahus ndap's bi za.
'Necahe di jats's ma cargogahe 'mg ngue'a te ra
'befi gdi pchmu. 9 Nup's ga mbgn'a te t'ércdhe ngue
yo representantegihe ra Cristo, ena gue Xggue ga
'yot'a Oja'a ngue ga m'mefathogihe. Di 'bucidhe
tengutho 'mg ngue yg ofddi xa ts'dnnbi ngue da
tho, di njagdhe p's. Di mpeti yg ja'i ngue da nu
te ga thohme. Ngu yg anxe, ngu yg ja'i da nutho
te ga thohme. 10 A nugdhe, i t'enje ngue dyg
'yammuigdhe ngue ra hya ra Cristo di mmamhme.
Pe nu'ahu p'uya, nup's gni bemhmu, nu'a ra hya
ra Cristo ya gui tinseha xandgnho hanja ra hya.
Pe nugdhe di engdhe ngue hindi ya manzaquigéahe.
A nu'ahu p'aya, gui emhmu ngue xanzaqui te gui
mmamhmu. Mente thenngéihe yg ja'i, a nu'ahu
p'aya i hnu mansu'ahua. 11 Nu'mg yg pa xathogui,
xta sdhe ra n's ngue hin'yu te ga sihe. Asta gue-
hya, di sdhe ra n's ra thuhu. Ja'mg di tuthegéhe,
ogue hin'yu te ga hegidhe. Ja'mg di unje yo ja'i
ngue peghahe. Ni xingra ngu di ja ngue hapu ga
m'muehme. 12 Dadi n'uni dadi mpefi conma 'yehe.
I sanje yg ja'i, pe nugahe p'uya di dpahe Oja ngue
di japi te'o sanje. I mbgngahe xan's yg ja'i, pe di
setdhe. 13I nng man'uje p'w ha ya yg@ ja'i. P nugéhe
di thammanhotho gahe. I nnu héigihe yg ja'i, enje
p's tengutho 'mg ngue n'na ra cosa ya xa harbu yg
ja'i, yahinte di muui. Nguna bi'ygrcahe ygja'i, asta
guetya njarbutho.

14 Nuna ra hya dd cuatéd ua ja ra sucua ja ua,

hinda cuatd na ra hya na ngue gadi 'bet'a ni sdhu.
Sinoque dadi 'da'ahs n'na ra consejo tengutho
'mg ngue ma basi'ahu. 15 Madague'a gui 'yena
ngue di 'bu'l 'det'a mahuahi ni xdnnbatehu ngue
di xdn'naha hanja ra hya ra Cristo, pe nuga go ni
papdagahu. Porque go rd mudi dd xdn'nahu ra hoga
'da'yo hya, janangue bi njap's ngue gui ec'sihu ra
Cristo ya. 16 A nuy4, ya ga nuhu te dd gt'a p'a gui
'buhmu, gue'a di xi'ahu gui 'ygthu'a ya. 17 Janangue
di et'd p'w na ra Timoteo ngue da xi'ahu te ja ngue
gdi n'yohua. Nund, dadi madi tengutho 'mg ngue
ma ts'unt's, porque di padi ngue gc'ei xanho ra
Jesucristo. Nu'a te nna 'yoga ya ngue di tennd
ra Jesucristo, go da xi'aha hanja na. Tengutho ra
hya di xdnnba y@ 'yec'si di mpeti ndap's bi za, da
ngut'atho da xi'ahu naya.

18 Nu'u ni xdnnbatehu p's ha gui 'buhmu, i 'bup'u
'da ngue di 'yets'i, ena ngue yg bamhya. Nup's ga
mbeni, ena ngue ga su ga mmagap's ngue ga ma
nyahu. 19 Pe da ne Oja ngue ya hinda ya‘atho ga
mmaga p's ga ma nyaha Ga nnuga p'uya tegue
nguda'yet'udi’ yeXpu gui'buhmu. Ya gannuga 'mg
ngue majuani gt'a te ra hya i mma, hingra hyatho
imma. 20 Porque nu'u y@ ja'i ngue grpabi ra 'befi
Oja, hingra hyatho mman's, sinoque ha ra ts'edi
ngue gt'a te ra hya i mma. 21 Xiya, ¢ndana gui nne
gui 'ygthu ya? Gui nne gui sigue te gui gthu para
ngue ga su'ahu 'mg dd maga p's, uague gui nne gui
n'yo manhohu para ngue mahotho gda zo'ahu 'mg
da maga p'u?



1 Corintios 5:1 Xiv 1 Corintios 5:8

1 A nuyd, ndap's bi zd i hma te 'be'a bi 'yot'a
n'na ma cuhu p's ha gui 'buhmu, ngue ya 'buhmi
rd hgmme. Nuna ra ts'oqui na p'sya, guehna tate
xants'o, conque gui nnuhu ngue nu'yw yg ja'i hingui
pa Oja, hingui ot'e tengu na ra hya na. 2'Ng tobe
gadi 'yexpu gui yahu ngue gui ¢na ya ga gue'a te
gul gthu. A nuyd, ngue nguna ra hya bi nja, i jatho
ngue gui m'mu ndummuihua. A nuna ra n'yohs bi
'y@'na ra ts'oqui na, dami hygmhmu thi p's ha gadi
mpetihu na. 3 Madague'a ngue hindi 'bucad p's ha
gui 'buhmu, pe nu'meg da ben'ahu entho ya xti 'buca
p's ngue ga haspa ra giienda na ra n'yohu bi 'ygtra
ts'oqui. 4 A nuyd, dami mpetihu ya, dami 'ygthu'a
te nnu manho ma Hmuhu Jesucristo. Nup's ha
gul mpetihwy, gui 'ya'nj giendahu ngue di 'bucd p's.
Da gue'a ma Hmuhu Jesucristo gui pahmu ngue di
m'mup's'a ngue da Xdn'nahw'a te ja ngue gui 'ygthu.
5 Nu'a ra n'yohu bi 'ygtra ts'oqui, dami hygmhmu
thi p's gui 'buhmu, di map's 'buhyg ja'i di manda
ra zithuy, ja da sdp's ra n's rd do'yo. Xamhmatho
ngue di nyanna te 'mg ra pa da gp's ra Hmu Jesus.

6 Nu'a te ra hya gui gthu, ya hingui sd nimantho
sd gui 'yets'l ngue gui 'yena ga gue'a te gni 'yohu.
¢Ua hingui pahmu ngue co zits'a ra ixi, di ixqui ga
ra juni? 7 Janangue nuyd, dami hygmhmu thi'a ra
n'yohu bi 'ygtra ts'oqui ya, n'namhma ngue hindi
ts'om mi'da yg ja'i. Porque tobe hindi nts'onyg
n'yomfeni yg ja'i ya. Ra Cristo ya bi tho ngue bi
hoga ma ts'oquihs, bi gohi tengutho ra 'bgt'e ja'mg
ra ngo ngue ra Pascua. 8 Janangue jatho ngue
majuani gui hyshmu p'a ra nts'o, gatho da gue'ara
nho gdi n'yohu.

9 Nu'a ra carta dd pen'nahu m'met'o, dd xi'ahu
te ja ngue gui 'ygthy, ngue 'yo gadi nuansu's yg
'yots'om'mdi. 10 Pe nugd hindi ¢n'ahu ngue ya
hingui sa gui ntgthu's yg 'yots'om'mdi 'bucua ja
ra ximhai. Ogue ya hingui si gui ntgthu yg ja'i
hgndyg menyu di xandi, ogue yg be, ogue thanne
yg dahmu. Nu'mg ngue da gue'a gdi xi'ahu'a, ya
nnetho ngue gui pgmhmu ua ja ra Ximhai 'mg. Pe
nja ngue hinga gue'a di mmanga'a. 11 A nuna ra
hya da ne ga xi'ahu ya, 'yo nimantho gadi nsixui'a
sd gna ngue gadi ncuhuw, ne yg 'yots'om'mai,
ogue hgndys menyu di xandi, ogue thanne yg
dahmu, ogue yg fchni, ogue yg iti, ogue yg be.
Nuya4, guehya ni xinga gue'a di s ngue 'dap's gui
nsimhmehu ya. 1213 Porque nu's yg ja'i hingma
n'yohu, hingo di tocagui ga haspara giienda. Guese
Oja da hyaspa ra giuenda ya di xi'aha. Pe nup's
ha gadi mpetihy, dami hyaxhu ra giienda te ga 'yo
y@ 'yeC'el. Janangue nugd di xi'aha ngue nuna ra
n'yohu bi 'ygtra ts'oqui, dami hygmhmu thi na.

6

1 A nuyd, nu'mg 'buhyg 'yec'el ja ngue di yapra
mmi'yeC'eiui, 'yo di thop's 'buhra ts'at'abi hingra
'yeC'el. Da za di map's 'buyg mmi'yec'siui, da xifi
ngue di hojpi tema hya hembi. 2 ¢Ua hingui pahmu
ngue nu's yg ja'i Oja, gue's da hyaspa ra giuenda
yo ja'i 'bucua ja ra ximhédi'v? Xi'mg ja ngue ga
haspahura giienda yg ja'i 'bucua ja ra ximhai, xira
asunto zits'utho gui hemphu, ¢uahinda za gui xihni
mmi'yec'sihungue di hoqui? 3Conque asta yg anxe
Oja ga haspahu ra giienda. Janangue goma gue'a

n'na ra asunto zits'stho di hemsehu ngue hinda za
ga hocju. 4Xi'mg hingui padi ha gdi hocju n'na ra
asunto 'mg gui hemphu, sua sd ngue gue's yg ja'i
hingyg 'yec'si di hoc'a ni asuntohu 'mg? 5 Di Xi'ahu
nara hya nan'namhma ngue gui pes'ni sdhu. Xip'a
ha gui 'buhmu, jua Xinga n'na nc'el ni n'yohu ngue
dipadidihocannaraasunto 'mgjate hembyg cu?
6 ¢ Hanja ngue nup's 'buhra ts'ut'abi hingra 'yec'si, ja
ni map's yg 'yeC'ei ngue di yapra mmi'yec'siui?

7 A nuy4, nu'a te ra njunt'i gui athu, ja di nequi
p'eya ngue gadi 'behmu ra hya. ;Hanja ngue nu'mg
hinga gue'a t'gt'ahs, hingui hét'i gui sethu? ¢Hanja
ngue hin gadi n'uni da fe'ahy, Xggue madi zits'a te
guinne gui 'behmu? 8 Conque xquet'a guinjahu p'a
ngue hingui ho te gui gthy, asta ni mmi'yec'siui gui
pehs.

9 'Yo gyg thatihu. Gui pahmu ngue nu's yg
ja'l xants'o te gt'e, hinda yurba ha di manda
Oja's. Hinda yurbu yg 'yots'om'mdi. Hinda
yurbu ya yg n'yohu grpe tengutho 'mg dra xisu yo
mmin'yohusui. Hinda yurbu ya yg ja'i thanne yg
dahmu. 10 Hinda yurbu yg be. Hinda yurbu ya
y@ ja'i hgntho i nne ngue di xandi te pets'i. Hinda
yurbu yo iti. Hinda yurbu yo zate. Hinda yurbu's
corpa ra 'yu yg mmic'siui ngue pe. 11 Nuya yg hya
di xi'ahu ya, ya xca njap's 'da'ahu ya. Pe nuy4, ya
bi ma mahojpi'ahu. Ya yg ja'i'ahu Oja ya, ngue ga
'yeceihu'a ra Hmu Jesus. Ya gui n'yohu ra Espiritu
Santo ba pen'nahu Oja ya.

12Ya hindi mandagahu ra ley ga 'yo yg judio ya.
Ya sa ga gthu te di nnehu ya. Pe ma ga samma

mmuihua ngue hinga gthu'a te hinni 'yup's ga gthu.
13 Majuani'a te ra hya i hma ngue nu te sira ja'i,
rda mmui ni ma. A nu ra mmui ra ja'i p'aya, ga
nja'a ngue ja da msspa a te si. Pe nuya yoho yg
hyaya, Oja da 'yot'e ngue dinjap'ara nzequiya. Pe
hingui sa ga emhmu ngue ga nja ma do'yohu ngue
ra 'yots'om'maéi. Sinoque rd do'yo ra ja'i, ga nja na
para ngue da 'ygrpabi ra 'befi ra Hmu. A nu'a ra
Hmu p'uya, di hatra ts'edi ma do'yohu. 14Nuna Oja
bi japi ngue bi bennate ra Hmu Jesucristo p's ha
bi t'dgui. Xquet'a di jaju p'uya, ja ra ts'edi ngue da
'yot'e ngue ga bennatehu.

15 sUa hingui pahmu ngue nu ma do'yohw, i
nngpe ngue ra do'yo ra Cristo? ¢Ua da za ga
hajpahs n'na parte ra do'yo ra Cristo ngue
di mpenhui ra do'yo nna ra xisu ngue ra
'yots'om'mdi? Nu'a, hingui sd'a. 16 Gui pahmu
ngue n'na ra n'yohus 'mg bi me n'na ra xisu ngue ra
'yots'om'mai, nuya yo nc'si ya, entho n'na nc'sitho,
porque n'nat'a ra te comhmi. I nt'ot'i p'a ja ra
Maca Libro ra hya ngue g¢na: “Nu's yo nc'ei di
mpenhni, i cohi ngue n'nat'a yg do'yo, porque i
comnda ra te”. 17 A nuyd, nura ja'i di mpenhui ra
Hmu Jesus, i cohi tengutho 'mg n'na nc'sitho.

18 'Yo gui 'yots'om'madihu. I ja xangu mi'da yg
ts'oqui otyg ja'l, pe nu ra ja'l ngue 'yots'om'mai,
ra do'yose di ts'oni. 19 ;Ua hingui pahmu ngue nu
ma do'yohus, gue'a nngpa nija ra Espiritu Santo'a?
Porque Oja bad penhna Espiritu Santo ngue di
m'mup's ja ma mmuiha. A nuyd, ya hin dadi
mmandaschu ya. 20 Porque ya di ohu rd 'ye Oja
ya ngue bi gurca ma ts'oquihu. Janangue nuya,

jatho ngue ga grpahu ra pdha Oja conma do'yohu
'ng conma n'yomfgniha. Porque ya rd mmetigahu
Oja.

7

1Nuna man'na ra hya gui dnngahu ya, di nne ga
xi'ahu hanja. Nu ra ja'i ngue hingui nne di nthati,
ya xanho ngue'mg hindi nthati. 2 Pe¢ i fadi ngue
ndap'a bi za emmei 'yots'om'méi yg ja'i. Janangue
man'na xanho ngue ra n'yoha di m'mshra xisu.
Ra xisu p'uya, di m'mehrd ndg. 3 Nu ra n'yohu i
jatho ngue di m'muhmi xanho ra xisu. Ximmangu
ra xisu, i jatho ngue di m'muehmi xanho ra nde.
4 Nu ra xisu ngue ya o ra 'ye rd ndg, da 'yarpabi
ra pahd ra ndg. A nu ra n'yohs ngue ya o ra 'ye
ra xisu, da 'ygrpabi rd pahd ra xisu. > Nu'mg ja
rd paha ra n'yohws, 'yo di genna xisu ngue hinda
za. Nu'mg ja ra paha ra xisu, 'yo di enna n'yohu
ngue hinda za. A nu'mg ja ngue da 'ygtyg mh-
mat'Oja, man'na xanho da gohra cohi ngue hinda
ddhra xisu ra n'yoha njammi pa. M'mefa p'uya,
ya di siguetho tengutho m'met'o. A nu'mg hindi
siguetho tengutho m'met'o, nu'a hindi hyéti da
zamyg mmui, ra zithu p'uya da japi ngue da 'yotra
ts'oqui n'nanni.

6 Nuna ra hya ja ua di xi'ahu, hentho di xi'ahu
ngue da za di nthatra ja'i. Pe nugd hin dadi
mandagi ngue xggue di ja ts'editho di nthatra ja'i.
7 Di gnsegd ngue xanho 'mg ngue gatho'ahu gui
'yothu tengutho di gt'd@ ngue hin dadi nthati. Pe
nuna Oja, ga go bi sdnnbi n'na ngu n'na yg ja'i te

da za da 'ygt'e. 'Buhyg ja'i ngue di nthati, 'buhyg
ja'i hindi nthati.

8 Nugé di xihye ja'i nu's tobe hindi nthati, da
guehyg 'danxuy, nu to hindi nthati tengutho di gt'a
ngue hin dadi nthati, ya xanho. 2 P¢ nuraja'i ena
ngue hinda za di m'muse, man'na xanho ngue di
nthati, hinda gue'a ngue ja di andra mmui ngue
hindi nthati.

10 Nuga di xihyg ja'i ngue ya xa nthati, nu ra
xisu ya 'buhrd ndg, 'yo di hep's ra ndg. Nuna ra
hya di xi'ahs, hingma hyasegd na, sinoque gue'a
ra Hmu ra hya na te di xi'ahua ngue gui 'ygthu. 11 P¢
nu'mg ya bi hyep's rd ndg n'na ra xisu, ra xisu 'yo
dadi nthati mahgn'a, ogue man'na xanho da me ra
ndg mahgn'a. Ximmangu ra n'yohu p'uya, hingui
jangue da hyep'a ra xisu.

12Tjaman'nara hya di nne ga xi'ahu, peja di nne
gaxi'ahunarahyanaya, himbi man'a m'met'o'ara
Hmu na ra hya na. A nu ma cuhu ngue ra n'yohu,
nu'mg hingra 'yec'si ra xisu, nu'mg nnu manho ra
xisu ngue di sigue di m'mehmi rd ndg, ra n'yohu
'yo di hep'ard Xisu. 13 A nu'mg ngue ra xisu, hingra
'yeC'el rd ndg, ng'mg nnu manho ra n'yohu ngue
di sigue di mmuhmi ra xisu, ra xisu 'yo di hep's
rd ndg. 14 Porque ra n'yohu ngue hingra 'yec'si di
tocabird njapi Oja dit'unna xisunguera 'yeC'ei. Da
guehra xisu ngue hingra 'yeC'el, di ntheui ra njapi
Oja di t'unna n'yohu ngue ra 'yeC'el. A nu'mg ngue
honse ra 'yec'ei di ntheui rd njapi Oja, nu yg basi
p'uya, ya hin'na's. Pe ya fadi ngue xquet'a 'nchyg
basi di ntheui rd njapi Oja di t'unna papa ogue ra
mama ngue ra 'yec'el. 15 P nu'mg ra n'yohu ogue

ra xisu ngue hingra 'yec'si da ne ngue da hysp'ua
ra 'yec'el 'buhmi, ya da za da hyep's. Porque ra
'yec'el hingui sa da 'ygrpa ra ts'edi di m'mshmi 'mg
hinguinne. Porque bizonngahu Oja ngue ga m'mu
mmanhohu, hin tema sui di nja. 16 A nuy4, ngu yg
n'yohs, ngu yg@ xisu ngue yg 'yeC'si, nu'mg 'buhmi
y@ ja'i hingyg 'yec'ei, xamhmatho da z& ha di japi
di nyannd te raja'i hingra 'yec'el.

17 Nuna Oja, bd sdnni te nnd 'buhmu n'na ngu
n'naju. Nu te di jahu 'mg mamba zonngahu Oja,
ya gue'a ga siguethohu'a. Ndap's bi za yg hnini
hapu di mpeti yg 'yec'ei, guehna ra hya di xica yg
ja'inaya. 18 Nura jaibizon'na Oja ngue da 'yec'si,
e ya n'youi ra hmepya ngue ra circuncision, yo
sd di tu rd mmui ngue ya mhmspya Anuraija'i
bi zon'na Oja ngue da 'yeC'el, ne hinmani njapra
hmepya, 'yo si dadi ja ndummui ngue di njapra
hmepya. 19 Porque ya hingui ja ts'sdi'a ya ngue
di njapra hmepya yo ja'i, ogue hin'na. A nu'a ja
ts'editho ngue da 'yotye ja'i ya, ma datho ja ts'edi
ngue da 'ygrpabi ra pdhé Oja. 20 N'na ngu n'na yg
ja'i, nu te mija 'mg mizonna Oja ngue bi 'yec'ei ra
Jesucristo, ya di nja tengutho jaraja'i. 21 A nu'mg
ngue gra hmiqui 'mg mamba zo'i Oja, 'yo sa di tu
ni mmui ngue gra hmiqui. Pe nu'mg ngue da zi ha
gdi japi ngue gui pgmp's 'behni hmu, dami hyoni
haijapi. 22Penuraja'imarda hmiqui 'negyara 'yec'ei
ya, da badi ngue nup's ja ra hmi ra da Oja, ya ra
n'youi ra Cristo. Anuraja'i ngue manjo'o ra hmu,
e ya ra 'yeC'si ya, da badi ngue nup's ja rd hmi ra
da Oja, ya rd mefi ra Cristo. 23 A nuya4, ya di ohu
ra 'ye ra Cristo nu'a bi gurca ma ts'oquihu ya. Ya

hingra ja'itho ma hmu ya. 24 A nuyd ma zi cu'ahu,
nu'a te ra 'befi mi pehye ja'i 'mg mi zon'na Oja, di
siguehmaha yg 'befi yg ja'i. Porque ndap's bi za
'buhyg ja'i ngue ec'ei Oja ya, pe ya gi yg n'youi Oja.

25 A nuy4, nu's yg@ ja'i ngue tobe hindi nthati,
nu'a ra Hmu hin tema hya bi ma ngue ha di njapi.
Pe nuga ga xi'ahu na te ra hya di mbeni ga mma. Pe
dami 'yec'sihu te ga mma, porque connd mate Oja
ja ts'edi na te ra hya di mma. 26 Nup's nnd bgnga,
xanho ngue hindi nthata n'na ra n'yohus. Porque
y@ pa di 'buhmu, ya xanhgnnitho 'mg ngue 'buhra
xisu ra n'yohua. 27 A nu ra n'yohu ngue ya 'buhra
Xisu, 'yo sd di sédnnj da hyep's. Penura n'yohu ngue
hinjo'o ra xisu, man'na xanho 'yo di honna xisu.
28 Nu'mg bi nthatra n'yohu, hingra ts'oqui bi 'yat'e.
Nu ra hmute 'mg bi nthati, ngutho hingra ts'oqui
bi'yat'e. Nja ngue nu'a yg ja'i di nthati, hindi 'bedi
tema hya hembj, hinga ngu'mg ngue hindi nthati.
Di mmanga na ra hya na ngue hindi nnega ngue
gui thohmu'a ra dummui tho's y@ ja'i ya xa nthati.

29 Ague ma zi cu'ahu, nu'a ga mbgnna ra hya di
Xi'ahu ya, ya mits's dyg pa jap's. Janangue jatho
ngue gui 'ygrpahu ra 'befi Oja. Ya hinga mbonguira
ora ga m'mumma pahdthohs p's ja ma ngumhmu
ya. 30 Nu yg ja'i ngue 'bu ndummui, ya hinga
mbongui ra ora 'be di nzoni. Nu yg ja'i bumma
pahd, ya hinga mbongui ra ora 'be di nthede. Nu
y@ ja'i ja te nne da dai, ya hinga mbongui ra ora
da déi te honi. 31 Mgnte ngue di 'buhmu ua ja ra
ximhadi, ya hindi ma ma mmuihu'a te di peshu ua.

Porque nuna ra ximhéi ja ua di 'buhmu, ya ni ma
da guadi.

32 Di nnegid ngue hinte manna ni hya di ma ni
mmuiha. Nu ra n'yohs hindi nthati, guehna ra
n'yohu di ja ndummui grpabi ra 'befi ra Cristo para
ngue da nu manho ra Cristo te gt'e. 33 P¢ nu ra
n'yohws ya xa nthati, gue's yg cosa honyg ja'i ua
ja ra ximhdi ni ma rd mmui ngue honi. Porque
nne da nu manho ra xisu. 34 Ximmangu yg xisu,
xquet'a njarbutho. Nu ra hmute hindi nthati, i
ho rd mmui ngue grpabi rd 'befi ra Cristo. Ngu
ra do'yo, ngu ra n'vomfeni, ga xa déap'a Oja ngue
grpabi ra 'befi. P nu ra hmute ngue ya xa nthati,
i ho rd mmui ngue da 'yat'a te ra 'befi ja ua ja ra
ximhai, porque i nne ngue da nu manho ra ndg.

35 Nuna ra hya di xi'ahu ya, hgntho di nnegéa
ngue ga faxahu. Porque hindi nnegd ngue gui
m'mu mman'ehu. Sinoque dinnegd ngue gui m'mu
mmanhohs, gui hyo ni mmui ngue gui 'yorpahu ra
'befi ra Cristo.

36 Anuy4, di nne ga xi'an'nara hya ya yg n'yohu
si yg t'ixu, 'ng ya sgnyg pa ngue di nthati. Nu'mg
enna n'yohu p'uya ngue hingui ho ngue da thohra
nthati ra t'ixu, da za di tharpi. Porque ra nthatj,
hingra ts'oqui'a. 37 A nu ra n'yohua ngue n'nat'a
mbeni ngue hindi tharpabi ra t'ixy, da 'yemp'a
ja rd mmui ngue hingui ja ts'edi ngue di nthatra
t'ixy, ya xanho te gt'e. 38 Nu'a di tharpabi ra t'ixuy,
ya xanho te gt'e. A nu'a hindi tharpabi ra t'ixuy,
man'natho xanho te agt'e.

39 A nu ra xisu 'mg ngue bi nthati, ya hin'yu ra
nt'sdi ngue hgndi nthatui man'na ra n'yohus mente
ra pa ngue 'butra ndg. Pe nu'mg ya bi du ra ndg,



1 Corintios 7:40 Xxiii 1 Corintios 8:6

ya da za di nthati mahgn'a. Hgnt'o bl zd da ne
da me, gue go drd 'yec'si'a ra n'yohu da me. 40 Pe
nu ra 'danxu ngue'mg ya hinni mantho di nthatj,
man'na xanho. Guehna ra hya di mbenga naya,
pe di padi ngue ra Espiritu Santo'a di benngui te di
mma.

8

1A nuna man'nara hya gui dnngahu ngue'mg da
za gui sahu ra ngg i tho ngue 'bgspabi yg dahmu,
ogue hinda za gui saha. Majuani ngue nuyju di
pahmu ngue nu'a ra ngg 'bgspabi ra dahmu, hindi
ts'onnga ma mmuihu 'mg@ ngue ga sahu. Pe hingui
ho 'mg ga ena ngue di pascha xanho hanja ra hya
ngue mi'da ma mmic'siha. A nuju, jatho ngue ga
mmahmu n'na ngu n'naju para ngue man'na di
zajma nt'sc'sihu. 2 A nu ra ja'i ena ngue ya bi dini
xanho hanja ra hya, pe di 'betho da dini xanho ha
exa nja ra hya nu'a ja ngue da badi. 3Penuraja'i
di ma Oja, Oja i nnu manho ra ja'i.

4 A nuyd, ma ga xi'ahua xanho hanja'a ra ngg i
tho ngue 'bgrpabi yg dahmu ya. Di pahmua xanho
ngue nu yg dahmu 'bucua ja ra ximhai, hinte di
muui, porque n'natho Oja i 'bui. 5 A nu yg ja'i
gmbingue xangu yg Oja i 'bui, ngup's mahets'i, ngu
ua ja ra hai. Madague'a genyg ja'i ngue xangu yg
dahmu 'bui, 'ng xangu yg hmuy, 6 pe para ngue nuju,
n'natho'a ma Ojahu 'bui, gue'a ma Papahu'a. Nuna,
guehna Ojabihoquite gd dinnuhunguejanaya. A
nuju p'uya, di buhmu para ngue ga grpahu ra paha
Oja. A nuna di nngpe ngue ma Hmuhu ya, guehna
ra Jesucristo na. Conna nguehna ya, i ja dyg cosa

di nnuhs ngue ja ya, 'ng guehna di 'dacje ma tehu
na.

7 P¢ hinga gatho ma cuhu tini xanho yg mmui
hanja na ra hya naya. Ya xa nzanye ja'i ngue mi
thanne yg dahmu. ]anangue nuya ye ja'i hingui
nzaqui yg nt'sC'el ya, nup's ga mbeni, i ena ngue
ra ts'oqui gr'mg bi za ra ngg nu'a tho ngue t'grpa
ra 'bgt'e yg dahmu. 8 A nuy4, nuna Oja, hinte da
jacju ngue'mg ga sihu ogue hinga sihu's y@ cosa's.
Pe nu'mg ga sihy, hinga sa ga emhmu ngue man'na
xanho te di gthu. Nu'mg hinga sihu, ngutho hinga
sd ga emhmu ngue hingui ho te di gthu.

9Madague'a s ngue ga sihu'a ra nge'a, pe dami
mfahmu xanho ngue te gui sihu. 'Yo gui nne
ngue nu te gui sihu, go gui ndupatehu p'w da
'ygtra ts'oqui's ma cuhu hingui nzaqui yg nt'sc'ei.
10Xi'mg da nu ni cuhu ngue gui sihme p's ja n'na
ra ngunja 'buhyg dahmu. A nu'ahu p'uya, ya gui
pahmu ngue hinte ja ngue gui sihu'a te ts'i p'a. Pe
nu ni cy, ngue hingui nzaqui ra nt'sc'si, da 'ygtra
ts'edi da zi'a te xa 'bgrpa yg dahmu. 11 A nu'ahu gui
pahmu ngue da za gui sihw'a te ga ts'i p's. Pe nu ni
cy, ngue hingui nzaqui ra nt'sc'si, da 'ygt'e tengue
gui gt'e. Gue'a di m'me'a p'aya ngue gna ngue ra
ts'oquibi'ygt'engue bizi'atets'ip's 'buhyg dahmu.
Conque gui nnuhu ngue gue'aidura Cristo'a ngue
bi yani. 12Janangue nu to ndupate p'u @tra ts'oqui
ra cu, gue'a ra ts'oqui gt'a, ngue festho'a te ra hya
mmanna Cristo. 13 A nugé, nu'mg ngue gue'a ra
nge di si ngue ga 'ygtra ts'oqui ma cuy, ya hingui ja
ngue ga sira ngg. Porque hindi nne ngue ga japi
da 'ygtra ts'oqui ma cu co nu'a te di si.

9

1 A nugd, rd representantega ra Cristo, hinga to
bi za ni ja'itho di mandaqui ya. Nuna ra Hmu
Jesus, dd nyasegd'be na. A nuna te ra 'befi bi
'dacra Hmu, di ngqui ngue bi bgmmanho, porque
go daja'ahu ga 'yec'sibahu rd hya. 2 Madague'a 'bu
i'da engui ngue hinga gueca ra representantega
ra Cristo, pe nu'aha gui pahmu xanho ngue gueca
ra representantegd'a. A nuya, ngue ya gui C'cihu
ra Cristo ya, ja gui haxhu p's majuani ngue go ra
representantega na.

3 Nu'mg te'o gna ngue hingui nnu manho te di
gt'e, guehna ra hya di xihna ya. 4 Nuna te ra
'befi di at'e, ni 'yup's di n'nacra hme di si. 5 'Ng
Xquet'a ja gra nt'sdi ngue ga nthati, ga mme'be
n'na ra xisu ngue dra 'yec'si n'namhma ngue ga
mme'be p's gda ma. Porque gue'a gt's mi'da yg
representante'a ngue sixyg xisu. Tengutho otyg
n'yohu ra Hmu Jesus, ximmangu ra Bedu xquet'a
njarbu. 6 ;Ua gui emhmu ngue nugéd ya, 'nghra
Bernabé, hangthogéd'be jatho ngue ga taha te ga
si'be megnte ga mmangé'be ra hoga 'da'yo hya? 7 Xi
n'nara soldado, ¢ua hingui tahra nzabingue'atera
'befi gt'e, ua n'nanni bi tahra mgnyu ngue ra gasto
p'= ha'yo? Xi n'na ra n'yohu ngue'mg bi 'ygt'an'na
ranuandat'a ngue yg uva, ;ua hingui si'a te pgmp's
jara 'befi? Xi n'na ra n'yohu ngue fahyg de'yo, ¢ua
hingui si ra leche 'mg bi de'mi?

8'Yo gui emhmu ngue ma hyase na ra hya di
mmanga ya. Porque nuna ra hya na, guehna
mmamp's ja ra ley bi 'yotra Moisés. ° Nuna ra

hya nt'ot'i p's ja ra ley, guehna ngue ena: “Yo gui
turpabi ra ne ra ndani nu'a nnehyg trigo ngue di
ntaqui”, i ena. A nuna Oja ya, hin'i mmanna ra
hya na ngue da hendyg ndani dadi ja ndummui
ngue di nnepe di nsihme. 10 Sinoque bi manna ra
hya na, porque nnepe ngue gue's yg mefi Oja da
'bats'i. Porque n'na ra mefi di mpep's ja n'na ra
huahi i tg'mi da dahra nzabi. Ximmangu'a tacyg
trigo, xquet'a tg'mi da dahrd nzabi ngue'a te pefi.
11 Nuna ra hya Oja dd manga'be p'u gui 'buhmu,
tengutho 'mg da tucé'be n'na ra huahi co nuna ra
hya na. Xiya, jua ya ni mmuihe ya ngue'mg gui
féxca'be te di hongé'be ya? 12 Conque gadi unhnu
te hon's mi'da yg¢ mamhya. Goma guecd'be p'uya
ngue man'natho ni 'yup's ngue gui 'dacju te di
honga'be.

Pe nuga'be hinte di xi'ahu 'mg ja te di honga'be.
A nu'mg hin'yu te ga honga'be, di hat'i di setd'be
p's. Porque hindi nnegd'be ngue da gohyg mmui
yo ja'i nguehna ra hoga 'da'yo hya ra Cristo di
mmanga'be. 13 Pe gul pahmu xanho ngue nu's yo
ja'l gtra 'befi p'w ja ra nija di mpeti yg judio, nu'a
tema cosa haxyg ja'i p'a ja ra nija, gue'a ja ngue
da zi'a. Nuya di mmanga guehya ygja'i ho yg zu's
ngue gtra 'bgt'e p'u ja ra altar, guehya di tocabi sa
rangg nu'a pot'e. 14 Ximmangudya, nuna ra Cristo
bd sdnni ngue nu's yg mefi manna hoga 'da'yo hya,
nu's yg ja'i sihra hya gue's go di pgn'a te honyg
mamhya's.

15 P¢ nugd hinjam'mg te di xi'aha ngue gui

faxcahu 'mg ja te di honi. Madague'a ni 'yup's ga
xi'ahu ngue gui faxcahu, pe hinte di xi'ahu. A nuga

ya, hinna ot'd na ra sucua ja ua ngue gdi adi gui
'dacju te di honi. Man'na xanho ga tu ua ra thuhuy,
hinda gue'a ngue gui 'yenju ngue di adi gui faxcahu.
16 'Yo gui emhmu ngue ra matetho di gt'e ngue di
xi'ahu ra hoga 'da'yo hya. A nuga, ya ma 'befigd's,
1 hgxhma xi ngue ga mmanna hya. Hugcategui
ngue'mg hinga mmangéa narahoga'da'yohya. 17A
nuya, nu'mg ngue ma pahdse nnd mmanga na ra
hya na, ya ja ra njut'i xanho. P¢ nja ngue hingma
pahdsehe te di gt'e, sinoque ja ts'editho ngue ga
mmanna hya, porque Oja bi 'dacra 'befi ngue ga
mmambra hya. 18 A nuya, nuna di gr'ma giienda
ngue ma nzabi ya, i ja gra paha ngue hinte di jui
nguehna ra hoga 'da'yo hya di mma. Madague'a
ja gra nt'sdi ga xi'ahu ngue gui 'dacju te di honi, pe
nuga hinte di xi'aha ngue gui 'dacju.

19 A nuyd, madague'a ngue hinjonni ja'i di 'bui
ngue ma hmu, pe nugd di gt'e ngue tengutho
'mg di nngpa hmu gatho yg ja'l. Porque di nne
ga japi ngue xtangu yo ja'li da 'yec'el ra Cristo.
20 Nu'mg di 'bucd p'w ha 'buhyg judio, di ot'd
tengutho gty judio, n'namhma ngue xamhmatho
ga tapyg mmui ngue da 'yec'el ra Cristo. Tengutho
gt'u to gt'a te mmamp'y ja ra ley bi 'yotra Moisés,
gue'a di gt'd'a. Madaque'a ngue hingui ja ts'edi
ga ¢gt'd te mmamp's ja ra ley, pe di gt'e para ngue
xamhmatho ga tapyg mmui yg ja'i ngue da 'yec'si
ra Cristo. 21 Nu'mg ngue di 'bucé p's 'buhyg ja'i
hingui padi hanja ra ley bi 'yotra Moisés, di gt'a
tengutho ¢t's, n'namhma ngue xamhmatho ga
tapyg mmul ngue da 'yec'el ra Cristo. Pe hindi nne
ga mma ngue ga ena ya hindi tennba ra ley Oja,

sinoque di tenna ley bi manna Cristo. 22 Nu'mg
di 'bucd p's 'buhye 'yec'ei ngue hingui nzaqui yg
nt'sc'el, di gt'e tengutho gt's, Nnamhma ngue da
zdp'u ga hatra ts'edi yg nt'sc'ei i ja. Nnd gt'd'a ngue
'da'igu di gr'be yg ja'l 'bup's ha di mmanna hya,
n'nmamhma ngue xamhmatho da zép's di nyanyg
te 'da's @xra hya di mma. 23 Nguna ra hya d4 ¢t'a
ya, nnamhma ngue da zédp's da 'ysghyg ja'i ra hoga
'da'yo hya. Nu'a ra njapi Oja ba n'youi na ra hya
na, da zap'ws di tocabi gatho'a bi 'yade hanja ra hya.

24 Ya gui pahmu ngue nup's ja n'na ra xequi
ma]uanm ngue di nja ra 'dihi, gatho's to da gucra
'dihi, n'na ngu n'na ni tihi, pe n'natho'a da daha.
Dami njathu p'uya, gul ja ndummui gui 'yathu'a
te di 'bep'ahu Oja gui 'yathus, nnamhma ngue da
zap's gui tahmu. 25 Githo'w to honi ha di dap'a
ja ra nt'eni, hinte nne di heni para ngue da daha.
Pe nuya p'uya, di ja ndummui ngue da da'a n'na
ra corona ngue da thotho, porque ra paxitho.
Pe nuju, dadi ja ndummui ngue ga gthu'a te di
'bejpahu Oja, nnamhma ngue di 'dacju ra njapi,
nu'a hinjam'mg da thogui. 26 Nuna ra hya nna
'yogd, di haxra 'yu nu'a ja ngue gda n'yo, hindi
pdjtho'a te ja ngue gda n'yo. Nuga di ho ma mmui
ha gda grpabi ra paha Oja, porque hindi nne ngue
hinte di bgntho na ra 'befi Oja nnd 'yo. 27 Nuraja'i
'mg nne ngue da daha, di n'unnbi ngue emmegi di
xadi ha di daha. Di njada p'auya, di ho ma mmui
ngue di honi ha di ntahna ra hya nna 'yo. Porque
dinne ga gt'e tengutho ra hya di xihyg ja'ida 'yat'e.
Nugéa hindi nne da 'yenc'a Oja ngue hinga gue'a te
di gt'e.

10

1 Ague ma zi cu'ahy, mami pumbenihu nara hya
ja ua, ngue Oja bi 'ygt'e ngue ni 'bet'o ra gui p'a
ni ma yg nyogui ja'i nuya bi japi bi 'daxra Thenga
jathe. 2Géatho yaygja'i ya, 'dap'a ni 'youi ra Moisés
ngue ni denna gui, 'ng ga 'da i thorpw ja ra jathe.
Guehya yg ja'i bi 'ygt'e ngue yg n'youi ra Moisés.
3 Gétho yg ja'i bi zi'a ra hme bi 'ye mahets'i. 4'Ng
gatho y@ ja'i bi zi'a ra dehe bi bop's ja ra mmundo.
Pe nu'a bi 'uinthe yg ja'i, hingra do, sinoque gue'a
ra Cristo bi méxyg ja'i hapu ni ma. > Pe nuna Oja,
himbinu manho te bi 'ygtyg ja'i m'mefa. Janangue
ya mme ga bidu p's ja ra dapo.

6 A nuya, nuna ra ndate bi thohya yg nyogui ja'i
bi 'yatra nts'o, nu'mg ngue 'ngcju ga gthu ra nts'o
ya, Xquet'a ngu'a ra ndate ga thohmu. 7 Janangue
nuya, 'yo gui thannehs yg dahmu tengutho bi
'y@t'i'da’u ngue bi danne yg dahmu. Porque nt'ot'i
p'a ja ra Maca Libro te bi y(aty(a jai, 1 ena: “Bi
mi yg ja'l ngue di nsihme, 'ng bi mminhni. Mi
juate ra ts'thme y@ ja'i, bi nangui ngue bi danne ra
dahmu. Bi mshra hnei p'uya”, enna Maca Libro.
8 'Ne¢ hinga n'yots'om'méihu tengutho bi 'ygt'i'da'a
ngue bi n'yots'om'mdi. Ngue nguna bi 'yat'e, n'na
pathoidu'date mahyu mahuahiygja'i. Nuna Oja
1 seti te di gthu, pe hingui sd ngue xggue gda gthu'a
ngue ga unhnu ra cue Oja. Nguna bi 'ygt'i'da yg
nyogui ja'i, pe mi sgtrd mmui Oja, bi guadi bi du
y@ ja'i ngue bi za yg c'sya. 10 Mami ngmman'shu
Oja tengutho bi 'ygt'i'da's y@ nyogui ja'i ngue bi



1 Corintios 10:11 XXX 1 Corintios 10:19

ngmman'y Oja. Janangue Oja ba pennbabi ra anxe
ngue bi hyo ya yg nyoguija'i.

11 Nuna ra ndate bi thohya yg nyogui ja'i, bi ma
macuatip'sjara Maca Libro'ate binja, n'namhma
ngue nu yg ja'i 'buhya yo pa rd nzeguitho di
'buhmu, da sifi ngue 'yo di njap's. 12 Janangue
nu te'o ena ngue hinjam'mg da 'yatra ts'oqui,
jatho ngue di mfadi xandgnho manma 'ygtra
ts'oqui. Porque yg nyogui ja'i bi 'ygtra ts'oqui.
13 Nu'mg so ma mmuihu ngue ga gthu ra nts'o,
xquet'a njarbutho githo mi'da yg ja'i. Pe nuna
Oja hingui hegahu na, da méxcahua ngue hinda
dajpa ma mmuiha ra nts'o. Nu'mg ya ba gp's ra
ts'on'yomfeni, nuna Oja di mfaxte ngue da za ga
taphu'a ra nts'o ngue hindi nja.

l4Janangue nuya ma zi cu'ahu, 'yo gui thannehu
yg dahmu. 15 Da dinni mmuihu na ra hya ga
mmanga ya. I sd ngue gui hyacsehu ra giuenda
ngue'mg gue'a di xi'ahu ogue h_in'na. 16 Nu'mg
di dphu Oja ngue di japra vaso 'mg di sihu ra
Santa Cena, ¢huangu1 gambgni ngue nuyaye ja'isi,
guehya y@ ja'i i ménna ji ra Cristo p's ja ra pont'i
ngue da yani? Nuna ra thuhme di Xeni ngue di
sihu, ¢huangui ga mbgni ngue nu to githo di sihu
na, gue'n yg ja'ii unna do'yo ra Cristo p's ha bi tho
na ngue da yani? 17 A nuy4, xa nguju ya. Pc ma
mmuihu, Xggue 'da'igu porque nu'a ra thuhme di
xeni ngue di comhmi di sihy, n'natho’a.

18 Gui nnuhu te gtyg judio 'mg @rpa ra 'bat'e Oja.
Nu to gatho sa ra ngg i tho ngue grpa ra 'bat'e
Oja, i comhmi sa, porque 'da'igu yg mmui ngue'a
ra ndanne gt'e. 19 Nuna te di nne ga mmanya,

hinga mbgni ngue da t'embi ja rd ts'edi n'na ra
dahmu. Ni xXinga gue'a ra ngg 'bgrpabi ra dahmu
da t'embi man'na xanduexqui ngue'a ra ngg hinga
m'mgt'e. 20 Nuna ra hya di mmangéa, ngue nu's yg
ja'i hingui pa Oja, grpa ra 'bgt'e ra dahmu, gue's yo
ts'onthi grpabira 'bgt'e ng hinga gue'a Oja grpabira
'bat'e. Pe hindi nnegd ngue 'ng'ahu gui cohi ngue
da 'da'igu gui 'yatha ya yg ja'i thanne yg ts'onthi.
21Hingui sa ga sihu ra Santa Cena bi zogahu ra hya
ra Hmu Jesus ngue ga gthu, 'neg Xinga mmaéahd p's ha
ts'a ra nge nu'a 'bgspabi yg ts'onthi. 22'Yo gui nne
ngue da zucju ra Hmu Jesus. ¢Teni 'be'a gui ena go
ga japhu'a?

23 A nuy4, ya hindi mandagahu ra ley ga 'yo yg
judio ya. Ya sé ga ¢thu te di nnehu ya. Pe hingui
ja ngue ga gthu'a te hinni 'yup's ga gthu. Hinga
nne ngue ga gthu'a te di ts'onnbabi rd mmui ma
mmic'sihu. 24 Jatho ngue ga honnbahu ra nho
mi'da yg ja'i, hingue masque ga honse ra nho gda
'buhmu.

25 Nu'a ra nge pad ye jai p= ja ra tai, dami
sihmahu hma. 'Yo tema nt'anni gui gthu porque 'yo
sd gui su gui sihu'a ra ngg xa 'bgspabi yg dahmu.
26 Porque nu te ga ja ua ja ra ximhdi, gd rd mmeti
Oja.

27 Nu'mg da zixahu ra ts'thme n'na ra ja'i ngue
hingra 'yec'si 'ng gui n'uni ngue gui mmaha, dami
sihu te di 'da'aha. 'Yo 'be gui dnhnu ngue'mg ra
'bot'e ra nge ogue hin'na. 'Yo sa gui su gui sihu.
28 Pe nu'mg toni ja'i da 'yen'ahu: “Nuna ra ngg ja
ua, ya xa 'baspabi yg dahmu na”, da 'yena, 'yo gui
sahu ra ngg p'uya. Porque hingui nnetho ngue gui

ts'onnbahu ra mmui ra ja'i nu'a su da za ra ngg
ngue ra 'bat'e. 29 Madague'a gui pahmu ngue githo
y@ ngg 'da'igy, pe 'yo gui sahurangg 'mg smbygja'i
ngue hingui ho da ts'i.

A nuy4, ra nzegui 'bu i'da ngue nne da 'yengui:
“¢Hanja ngue ga ets'a te di si connd ngue'a te
rd n'yomfeni n'nan'yo n'na ra ja'i?” da 'yengui.
30“Xi'mg di 4prd mate Oja ngue di japi te di si, ¢teni
'be'a go nne'a n'nan'yo n'na ra ja'i ngue da 'ygrpa
ra hya te disi?” da 'yengui. 31 Nugé ga xi'ahu hanja
nara hya na. Nu'mg gui sihmehu ogue gui sithehu,
ogue ja te man'na macosa gui gthu, nu te ga guil
gthu, dami hyomhmu ra hya ngue ha di t'sspabi
Oja. 32'Yo gui nnehu ngue go da t'snju ngue di
juthu ra 'yu hapu gtra ts'oqui mi'da yg ja'i, ngu's yo
judio, ngu's hingyg judio, ni xinga gue's yg ja'i Oja.
33 Conma parte, dadi ja ndummui ngue di gt'd'a te
'be'a ja ngue da nu manho yg ja'i. Porque hingma
nhose di honi, sinoque di honnbabi ra nho da n'yo
mi'da yg ja'i para ngue di nyanyg te.

11
1 Tengutho gui nnuhu di ¢t'a ya, da ngu'a gui
'yothu. Porque nugd di at'e tengutho bi 'ygtra
Cristo.

2 Ague ma zi cu'ahwu, dadi johyaga ngue zant'a
gui mbenju, Mmeg hingui hehmu na ra hya da
xXdn'nahu. 3 Pe nugé jap's n'na ra hya di nne ga
xi'ahu. Damipahmungue nuna Ojai'bet'o nangue
ra Cristo. Ra Cristo p'uya,i'bet'o nangueran'yohs.
Ra n'yohu p'uya, i 'bet'o na ngue ra xisu. 4 Nu'mg
mmat'Ojan'naran'yohua p'sjaranija, ogue nne da

manna hya di bennba Oja da ma, 'ne'mg hustho ra
fui ra n'yohu, ya di ngqui ngue hindi respeta xanho
ra Cristo. > Nu n'na ra xisu 'mg ngue mmat'Oja p'a
ja ranija, ogue i nne da manna hya di bennba Oja
da ma 'ng hingui 'ue rd ya, ya di nequi ngue hindi
respeta xanho ra damme. Nu'mg hingui 'ue ra ya
ra xisu, ya gt'e tengutho yg xisu nt'axi yg ya. 6 Nu
ra xisu hingui nne da 'ue rd ya, man'na xanho da
'yaxra ya. Pe nu'mg gnna xisu ngue ra 'be'isd ngue
da 'yaxra ya, man'na xanho da 'ue rd ya 'mg. 7A
nu ra n'yohs, hingui sa da hyusta ra fui p's ha di
mpeti yg ja'i, porque Oja bi hocra n'yohu ngue bi
gohi tengutho'a. Janangue conna nguehra n'yohu
it'espabi Oja. Pe nu ra xisu, 1 'bui ngue ga t'sspabi
ra n'yohs'a. 8 Porque Oja, nu'mg mambi hocra
n'yohs, hingra xisu'a bi tajpabi rd do'yo ngue bi
nhohra n'yohu. Sinoque ra n'yohus'a bi tajpabi ra
do'yo ngue bi nhohra xisu. 9 A nu ra xisu, bi ma
mahoqui para ngue ra méxtetho ra n'yohs, hingue
masque ra n'yoha bi ma mahoqui para ngue dra
maxtetho ra xisu. 19Janangue guehna di mmanga
naya ngue ra xisu jatho ngue da 'ue rd ya, gue'ara
hmeya'a ngue gc'ei ra damme 'mg nzofo. 'Ng gue'a
nnu manho yg anxe Oja'a. 11 P Oja bd sinni ngue
ngu yg n'yohs, ngu yg xisu, mahyonitho ngue di
m'mui. 12 Porque majuani ngue nup's ba fudi
ba m'muhra xisu, guep's ja rd do'yo ra n'yohu ba
thaqui. Pe xquet'a majuani ngue nu ra n'yohu, ra
xisu di mi'mi. Nuna p'aya, gatho Oja ba sdnnji ngue
njap's.

13 Dami hyacju xanho ra giienda na ra hya di
xi'ahu ya. Xi n'na ra xisu 'mg mmat'Oja, ua xanho

ngue da 'ue rd ya uague hin'na? 14 Ya gui nnuhu te
gt'e gatho y@ ja'l. Nu ra n'yohs, hingui nnu manho
ngue xtamma ra xta. Porque embi ngue ra 'be'isa.
15 P¢ ra xisu i nnu manho ngue xtamma ra xta.
Porque gue'a ra xta bi t'unni ngue da ngpa nt'sya.
16 P¢ nu'mg 'bui to i nne di nnemhya nguehna ra
hya di xi'ahu ya, da bata njuani ngue ni xinga
guecju, ni Xinga gue hmi'daygja'i Ojai'bui ndap's
bi za yg hnini ngue da n'nan'yo man'na ra hya di
tenni.

17Tja man'na ra hya di nne ga xi'ahu ya. Porque
nup's ha gadi mpetihy, hinga gue'a te gui gthu.
Ngue hingra nho gni mpetihua, sinoque n'na ra
n'utho gni mpetiha. 18 Di gcd ngue nup's ha gadi
mpetihu gadi njun'mahyahus. R4 nzegui majuani
narahyadigacd. 19Pe ngutho yajangue dangu'adi
nja, ngue di nja ra njun'mahya p's ha gui 'buhmu.
Gue'a di fa'a ndana ra ja'i ngue majuani ra 'yeC'ei,
ndana ra ja'i himma juani ra 'yec'si. 20 Janangue
nu'mg gadi mpeti ngue gui sihu ra Santa Cena,
hingui nnu manho ra Cristo te gui gthu. 21 Porque
nu'mg bi zgnna ora gui nsihmehy, n'na ngu n'na
yo ja'l xehys hme ni hya ngue da zi. Da mi, di
nsihme sehe p'uya. Pe nu yo ]a pl ngue hyoya, i tu
manthuhuy, mente mi'da yo ]a pl p 'wya 1 niya asta
ititho. 22 ;Ua hin'yu ni ngu gui si'a te gui timhmu?
¢Hanja ngue hgntho gui nne ngue gadi 'berpahu yg
sd'a yo ja'i Oja i hyoya, hin'yu te di nsihme p'a
ha gadi mpetihu? ;Ua gui emhmu ngue di nnu
manhoga te gui gthu? Nu'a, hin'na'a.

23 A nuna ra Santa Cena di xi'ahu, guesc'a ra
Jesucristo bi xdnngagui hanjanarahyana. Nu'ara
xui bi ma ma da ra Hmu Jesus, bi hyacra thuhme.
24 Mi ja mammadi Oja, bi Xemp'uya. Bi 'yembyg
xadi: “Dami sihu ra thuhme ja ua ya. Guehna
ma do'yogd na. Nu'mg ga sihu yo pa di map'a
naya, gue'a gdi benju'a ngue ma do'yo dadi da
ngue da du connd ngue'ahw”. 25Mijuadi bi nsihmg
p'uya, bi decra vaso, bi 'yena: “Nuna ya, guehna ra
hmegya nayanguenu'mg dd tu,dinjarats'edinara
'da'yo cohi gt'ahu Oja. Porque di mfamma ji conna
ngue'ahu. N'na ndi ngu n'na ndi gui sihu naya,
dami benju ngue da tugd”, bi 'yena. 26 Janangue
n'na ndi ngu n'na ndi gui siha na ra thuhme na,
'ne gui sihu na rd ngui ra uva, gui 'ygthu ngue da
bahyg ja'i ngue bi du ra Hmu Jesus. Dangu'a gui
'yothu asta guehra pa ngue da gp's ra Hmu Jesus.

27 Anuy4, nu to bi za ngue hingui nnu mansu na
ra Santa Cena 'mg bi zi, ya ra ts'oqui gt'e. Porque
hingui nnu mansu'a ra Hmu bi ménna ji p u ha bi
du connd guehra ja'i. 28 Janangue nuy4a, n'na ngu
n'naju, ma ga hacjura giendate jaman yomfsmha
hante ngue ga sihura Santa Cena. 29Porque nu'mg
ngue sa da zi ra Santa Cena ra ja'i, ne hinga 'bet'o
hacra gienda hanja te ga mbgni ngue bi du ra
Hmuy, ra ja'i ya honse ra castigo da thogui. 30]Ja
njap's ngue xangu yg ja'i tho ra castigo, si ra n'a
ngue di hyenni. Ya hingui nzaqui 'da, 'ng ya xandu
'da. Porque hingui nnu mansu ra Santa Cena. 31 P¢
nu'mg ngue ga hacju ra giienda xanho p's ja ma
n'yomfgnihu tengue ga mbgnna Santa Cena, ya hin
tema castigo ga thohmu. 32 A nuya y@ ja'i hingui

hacra glienda xanho p's ja yg n'yomfeni tengue
ga mbgnj, guehya da pennbabi ra castigo Oja ya
ngue di hyenni. Porque Oja nnepe ngue di 'batyg
n'yomfeni yg ja'i, n'namhma ngue hinda map'« ja
ra castigo di ma ygja'i h1ngu1 eC'el Oja.

33 Janangue nuya ma zi cu'ahs, nu'mg gad1
mpetihu ngue 'dap's gui sihmghws, dami ntg'mi n'na
ngu n'na'ahu ngue 'da gdi nsihmgthohu. 34 Pe
nu'mg ngue to hingui hatra thuhuy, 'be di nsihme
'mg bi nexpw ja rd ngu, n'namhma ngue hinda
'yotra ts'oqui p's ha gadi mpetihg, ya hin tema
castigo da thogui. A nu'mg ngue ja mi'da yg hya
gui hemphu, ga xi'i ha gdi japhs 'mg@ da magé p's.

12

1 Ague ma zi cu'ahw, di nne ga xi'ahu hanja'a te
grpe N'na ngu n'na yg ja'i na ra Espiritu Santo.

2Ya gui pahmu ngue nu'mg yg pa xa thogui,
nu'mg tobe hingmani pahmu Oja, xcd thannehu
y@ dahmu hingui ya. 'Ne conna nguehyg dahmu
xcd thannehws, hingd pahmu hanja na ra 'yu Oja.
3 A nuy4, nu ra ja'i ena ngue ra Espiritu Santo di
bennbabirahyaimma, damipadiha gdihyacjura
glenda xanho ngue'mg majuani ra Espiritu Santo
di bennbi te mma ogue hin'na. Porque nu ra ja'i
ngue ra Espiritu Santo di bennbabi ra hya i mma,
guehna ra ja'i hinjam'mg di sanna Jesus. A nuya,
nuya yg ja'i n'youi ra Espiritu Santo, hgndya sa da
ma ngue ra Jesus gue'a ra Hmu mahets'i'a

4Anunara 'befi Ojaija, 'dama 'dan'yo ma 'befi di
'bepi da 'yotye 'yec'si. Pe gd gue'a ra Espiritu Santo
gt'e ngue da za da 'ygtra 'befi yg ja'i. 5 N'na ngu

n'naju, 'dama 'dan'yo ra 'befi di pehmu, pe nu te
ga di gthu, gue'a ra Hmu Jesus di grpahu ra 'befi.
6 Hinga 'da'igu ra 'befi bi n'nacju, sinoque 'dama
'dan'yo ra 'befi. Pe githo gue'a Oja di hatra ts'edi yg
ja'i ngue da badi ha di japra 'befi da 'ygt'e. 7N'na
ngu n'naju, Oja bi zénni tema 'befi ja ngue ga gthu,
gue'a ra Espiritu Santo di hacju ra ts'edi ngue da
z& ga grpahu ra 'befi Oja. Pe nu'a te giatho ma 'befi
bi 'dacju, bi 'dacju ra 'befi para ngue da 'y@rpabi ra
nho ma mmi'yec'sihu.

8Nu'dayeg'yeC'el ya,ra Espiritu Santodijapygja'i
ngue da badi xanho p'sja yg mmui ha dijapra hya
da ma. Nu mi'da p'aya, di japi ngue da badi ha di
japi da man' uyo hya xanhenni, para ngue da zé da
dinyg mmui y@ ja'i ya yg hya da ma. 9 Mi'da p'uya,
di japra Espiritu Santo ngue nu'mg mmat'Oja ra
ja'i, da dinna mmui ra ja'i ngue di nja'a te ap'a
Oja. Mi'da p'uya, ra Espiritu Santo di unna ts'edi
ra ja'i ngue da 'ygthe yg darquehi. 10 Mi'da p'uya,
ra Espiritu Santo di unna ts'edi yg ja'i ngue da
'yotyg milagro. Mi'da p'uya, ra Espiritu Santo di
bennbabi'a te ra hya ja ngue da ma. Mi'da p'uya,
dijapye ja'i ngue da badi xanho ngue'mg guese ra
Espiritu Santo di bennbabi'a ra hya mmanna ja'i
ogue hin'na. Mi'da p'uya, ra Espiritu Santo di japyga
ja'i ngue da nya yg 'dan'yo hya hingui padi. 'Bu
i'daygja'i p'uya ngue ra Espiritu Santo di japy@ja'i
ngue da za da ma te ni bgn's yo 'dan'yo hya i hma.
1 Ppe gathoyaye befiya, guese'ara Espiritu Santo di
japy¢ ja'i ngue da z& da 'yotra 'befi. Nu'a, go gue'a
sdnnbinnangun'nayg 'yec'ci'andana gue'ara 'befi
da za da 'ygtyg ja'l.

12 Nu ra ja'i, madague'a Xxangu y@ Xequi n'youi
ra do'yo, pe ra ja'i n'na nc'sitho. Di njathua p'uya,
ngue conna Cristo xanguju ngue di eC'eihu'a, pe
tengutho 'mg ngue n'na nc'sitho di jahw ra Cristo.
13 Gathogahu ya, ngu y@ judio, ngu's hingyg judio,
'bu i'da ngue 'buhyg hmuy, 'bu i'da ngue hinjo'o ya
hmu, pe githogahu, nu'mg bi ma ma xixyagahu,
ra Espiritu Santo @t'e ngue di cohi ngue entho
n'na nc'eitho di jaha. Porque gathogahws, gue'a ra
Espiritu Santo di n'yohu.

14 Ya gul nnuhu ngue ra do'yo ra ja'i hinga
n'na xequitho i ja, sinoque xangu yg Xequi n'youi.
1>Nu'mg da 'yennd guaraja'i: “¢Hanjangue hingra
yega raja'i? Ya hlngma n'yoga'be ra do’ yora jat”,
da 'yena, pe nup's ja ra do'yo ra ja'i ja n'youi p'u.
16 Ogue ma guhu da 'yena: “¢Hanja ngue hingra
dégd raja'i? Ya hingma n'yoga'be rd do'yo ra ja'i”,
da 'yena, pe nup's ja ra do'yo ra ja'i ja n'youi p's.
17Xi'mg@ ngue ga ra ngunira do'yoraija'i, ga dye da,
¢hadiza ga ghmura hya 'mg? Ogue ga ma do'yohu,
ga dy(/) gu, ¢ha di za di nja ma fahahu 'mg? 18 P¢ Oja
bi 'ygt'e ngue bi njap's ma do'yohs. N'na ngun'na
y@ Xequi ja ra do'yo ra ja'i, bijapi hapu bi nepe da
me. 19 A nu'mg ngue githo ya yg Xequi ja ra do'yo
raja'i,da'da'igu, ¢ha di za di nequi ngue jara do'yo
raja'i ' mg? 20 Pe nuna ra hyaija, madague'a ngue
Xangu yg Xequi n'youi ra do'yo ra ja'i, pe gatho ya
yo quul ya, gue'a gui nequi xanho ngue jard do'yo
raja'i'a.

21 Nu yo dé ra ]a i, hingui sd da 'yembyg ys
“Nugé hindi hon'a'i”, da 'yembi. Nu ra ya ra ja'i,
hingui sa da ygmby@ gua: “Nuga hindi hon'aui”,

da 'yembi. 22 Pe gétho ya yg@ Xequi ja ma do'yohs,
gatho mahyonitho. A nu yg Xequi di emhmu
ngue hin'e mahyoni, gue's yg Xequi ma datho
mahyoni's. 231 ja 'da yg Xequi n'youi ma do'yohu
ngue gntho hints'shmi su t'grpa masu, pe gue'a
ra Xequi'a ngue man'na di paxha xanho. 'Ng ja
n'na ra Xequi ma do'yohu ngue hingui sa da hnu,
'ng guehna ra Xequi na p'uya ngue man'natho di
suphuna. 241ja yg xequima do'yohu ngue di ngqui,
ng hinte man'na di honi ngue ga japha. Nuna
Oja bi hoqui githo ma do'yohu, ne bi 'ygt'e ngue
man'na d_i muui'a ra xequi di emhmu ngue hinga
njuani p'a gui nequi. 25 ]anangue nuya, hinga
'da'an'nanni'yora do' yora ja'i, smoque gatho'u yo
Xequi ja ra do'yo ra ja'i, n'na ngu n'na, di nhyoni.
26 Nu'mg ngue di hyenna n'naxequird do'yoraja'i,
ga rado'yorajaidihyenni. Nu'me ]a n'nara quul
rd do'yoraja'ingue hnu mansy, gara do'yoraja'i,
ga di johya.

27 Anuy4, guecju'a nn@gpe ngue ra do'yo ra Cristo
ya. N'na ngu n'naju, guecju's y@ Xequi n'youi p'a
jard do'yo'a. 28 Njarbutho Oja ya, n'na ngu n'na
y@ 'yeC'el bi zdnnbi ndana gue'a ra 'befi da za da
'yot'e n'na ngu nna. Ra muditho, Oja bi unyg
'befi's yo representante ra Cristo. Ra yoho, 'behyg
ja'i ngue bi t'unna 'befi ngue da manna hya di
begnnbabi ra Espiritu Santo ngue da ma. Ra hyuy, i
'behyg ja'i ngue bi t'unyg 'befi ngue di nxénnbate
ra hya Oja. I 'buhyg ja'i bi tunye 'befi ngue otyo
milagro. I 'buhyg ja'i bi t'unyg 'befi ngue da 'ygthe
y@ ddrquehi. A nuy4, i 'buhyg ja'i bi t'unyg befi
ngue fiaxyp mmic'siui. 'Ng i 'behye ja'i ngue bi

t'unyg 'befi ngue di manda p's ja ra nija. I 'buhyg
ja'i ngue bi t'unyg 'befi ngue da nya's yg 'dan'yo
hya hingui padi. 29 P¢ hinga to bi za ngue da za
da 'ygtra 'befi ngue drd representante ra Cristo. Ni
xXinga to bi za ni ja'i da za da 'ygtra 'befi ngue da
nya's yg hya di bennbabi yg ja'i ra Espiritu Santo
dama. 'Ne hinga'da gui t'untho yg 'befi yg ja'i ngue
da za di nxdnnbate rd hya Oja. 'Ng¢ hinga'da gui
t'untho yg 'befiygja'ingue da za da 'ygtyg milagro.
30 'Ng¢ hinga'da gui t'untho yg 'befi yo ja'i ngue da
za da 'yathe yg darquehi. 'Ne¢ hinga'da gui t'untho
yo 'befi yo ja'i ngue da nya's yg 'dan'yo hya hingui
padi. 'Ne hinga'da gui t'untho yg 'befi yg ja'i ngue
da za da ma te ga mbgn's yg 'dan'yo hya i hma.
31 Dami nehu ngue Oja di 'da'ahu rd 'befi nu'a ma
datho tate di muui. P nugd, nuna man'na ra hya
tate di muui ngue mi'da yg hya, guehna di nne ga
xXan'nahu naya.

1 A nuyd, madague'a gdi padi gdd nyahu's yg
hya yg 'dan'yo ja'i, ogue gdi padi gda nyahu's yo
hya ga ya yg anxe, pe nu'mg hin dadi mahma
mmic'sihy, ya hinte dadi muha. Nu ma hyahu
hinte di muui porque di cohmu tengutho ra t'egui
'mg ma zunt'i, ogue tengutho ra xit'egui di zuntyg
hyuxi. 2 Madague'a gdi padi gdd nya'ahu's yo
hya di bennbabi ra Espiritu Santo yg ja'i da ma,
ogue gdi pahmu gatho's yo hya xanhenni, ogue
gdi timhmu xandgnho hanja's yg hya hingui fadi
hanja, ogue di ja xanho ma nt'ec'eihu, asta ga
emphu yg nyuni ngue da 'uegue, dani mpa n'na

nguadi, 'ng di nja, p¢ nu'mg hin dadi mahma
mmic'sihg, ya hinte dadi muhu. 3 Madague'a ga
dat'i gatho'a te di peshu ngue ga unhnu te da zi yg
hyoya, ogue asta ga n'uni ngue da ma nt'udi gahu,
pe nu'mg hin dadi mahma mmic'sihs, ya hinte
dadi muhu.

4Anuraja'i ngue majuani di mahra mmic'siui,
guehna ra ja'i seti te sifi. Guehna ra ja'i ja ra
yemmui. Guehna ra ja'i hingra zeya. Guehna ra
ja'i hindi 'yets'i hapu ya. 5 'Ne di jammansu ré
mmic'siui. Hingui honse ra nho da m'mui, sinoque
honnbabi ra nho yg mmic'eiui. 'Ne¢ hingra cue. I ja
ra mpunnbi tengue t'grpe. ¢ Hindi johya 'mg@ nnu
ngue gtrats'oquimi'daygja'i, sinoque dijohya 'mg
nnungue njuantho ga'yoygja'i. ”Nu'mg di mahra
mmic'siui n'na, ya di siguetho di madi madague'a
hingui ho te grpabi. Zant'a embra mmui ngue
xanho te gtra mmic'seiui, porque hingui nne da
hyep's'a gui madi. I tg'mi ngue di n'yo ra mmui ra
mmic'siui 'mg ngue hinga gue'a gt'e.

8 Anuy4, nu'a ngue ga mahma mmic'sihw, ijatho
ngue hinha ra nzegui ga mahmu. Pe nuya yg 'befi
bi 'dacju Oja, di njap's rd nzegui ya. Porque da
'yvehra pa ngue ra Espiritu Santo ya hinni mantho
di bennba yg ja'i ra hya da ma. Da 'yehra pa ngue
ra Espiritu Santo ya hinni mantho da japyg ja'i da
nya yg 'dan'yo hya. Da 'yehra pa ngue ra Espiritu
Santo ya hinni mantho ngue ja da x@nnbabi yg
ja'i's yo hya xanhenni. 9 A nuyd, majuani ngue
hinga géatho di pahmu hanja yg hya. Porque Oja
hingui udi githo'a te ra hya i ja. 10 Pe da 'yehra
pa ngue gathogahu ga pahmu xanho hanja ra hya.

Nu'uy@ pa's, ya himma hyom ngue dim'mehygja'i
da xdnnba ra hya yo mmi 'yeC'el giul.

1T A nu'mg mara ngiiegui, di mmanyg hya ga
nya yg basi. Nu ma n'yomfeni mi ja, tengutho yg
n'yomfgni yg basi. Pe nuyd, ya da ndan'yohu ya,
ya bi gop's'u y@ hya xta manga 'mg mara nglegui.
12 Nuy4, nup's ga mbemma mmui hanja ra hya
ya, entho tengutho 'mg di hetra hye, hindi nequi
xanho hanja gatho yg hya. Pe da 'yehra pa ngue
ga nnurpahu ra hmi ra Cristo. Ya ja ga pahmu
p's Xxanho hanja ra hya p'sya. A nuya, zits'utho
di pahmu hanja ra hya ya, pe nu's yg pa's, ya ga
pahmu xandgnho gatho hanja, tengutho Ojaipacju
xXandgnho'a.

13 JTanangue ja ua ya hyu yg hya zant'a ja
ts'editho ngue ga gthu. Ja ts'editho ngue zant'a ga
eC'eihu Oja. Jats'editho ngue zant'a ga emhmu ngue
di nja'a te mman'Oja. 'Ng ja ts'editho ngue zant'a
ga mahma mmic'sihu. Pe nuna ma datho di muui
ya hyu ye hya ya, gue'a ngue zant'a ga mahma
mmic'sihu.

14

1 Dami ja ndummui ngue gui mahni mmic'siui
n'na ngu nna'ahu. Nuna Oja, 'dama 'dan'yo yg
'befiija, pe damine ngue da za gui 'ygrpahu ra 'befi
Oja. 'Ng¢ ma datho dami nehua ngue di m'muhyg
ja'li ngue ya dyo 'befitho'a ngue da manna hya
di bennba Oja. 2 Porque nu'mg 'buhra ]a i ngue
ga ya's yg hya hingui fadi, ya hingyg ja'i's nzofo,
porque hinjongui gde te ga ya. Hinda hegnse Oja
padi tema hya mmanna ja'i. Porque ra Espiritu

Santo di hatra ts'edi di begnnbi te da ma, pe
hinjongui padi te ga mbgnyg hya i mma. 3P nura
ja'i ngue di bennbabi Oja ra hya ja ngue da xihyg
ja'i, gue's yo ja'i nzofo para ngue di zacyo nt'gc's_i
yoja'l. Dihatra ts'ediyo ja'inara hya gde hma, ne
hurpabi yg mmui. A nuya ye ja'i ga ya ye 'dan'yo
hya, guehya hinjongui gde te ga ya, sinoque pase
hanja'arahyamma. Penuraja'i ngue di bennbabi
Oja nara hya da xihygja'i, nuya ygja'i di mpeti, di
japingue da dinyg mmui yg@ ja'i na ra hya xifi.

5> Mahotho 'mg ngue gatho di sa gdi nyahu yo
'dan'yo hya hingui fadi. Pe¢ ma datho di nnega
ngue di ben'nahu Oja'a te ra hya gui xihmu yg
ja'i. Porque man'na xanho ngue da 'ygde xanho
yo@ ja'i'a te ra hya gui mmamhmu, hinda gue'a
ngue gdi nyahu n'na ra hya ngue hingui ghyg ja'i.
Xquet'a xanho, pe gue'mg 'bup'a te'o da za da ma
te ga mbgnna hya da hma. Janangue githo yg ja'i
di 'bup's da dinyg mmui hanja ra hya. 6 Ague ma
zicu'ahy, Xi'mg@ ga mmaga p's ngue ga Xxan'nahu ra
hya, 'ng gda zo'ahu yg hya hingui ghmu, ¢ndana ra
hya gui 'yet'ammuihu 'm@? P nu'mg gda zo'ahu'a
te ra hya gni yahu, ya da dini xanho ni mmuihu
hanja ra hya 'me. Ya gui pahms hanja'a ra hya
di benngagui Oja ga mmammp'uya, guehna ra hya
da za ga Xan'nahu na.

7Ya gui nnuhs, nu'mg ya ra corneta ximmi ya
ra 'bida, nu'mg hindi ntinyg hya, ya hingui fadi
tema so i ja. 8 Nup's ja n'na ra tunhni ya, nu'a
pixtra corneta 'mg hingui padi da mixt'i, aha ya
ra corneta, hinte ni bgntho. Porque hindi nsa
y@ ja'i ngue di nja ra tunhni. ° Gui njathu p'aya,

nu'mg hingui ghyg ja'i'a ra hya gni yahu, ¢hague da
mbahygja'i'ara hya gul mmamhmu 'mg? aha gadi
yahnihu, hinjongui gde te gui mmamhmu. 10 Nuua
ja ra ximhéi, mandgngu dye hya ja ua ngue ga ya
yogja'i. Pegatho'uyshyagayaygja'i,jate ga mbgni.
11 A nuyd, nu'me toni ja'i da zoqui, 'ng ga ya ra
hya hindi @de, ya tengutho 'mg da ndg yap'atho
ra hdi'a nzoqui, porque hinda za gda nya'be'a te
ra hya ga ya ra ja'i. 12 Nugd di padi ngue emmei
gui nne di ha'ahu ra ts'edi ra Espiritu Santo ngue
da za gui 'ygrpahu ra 'befi Oja. Pe dami nehu ngue
nu'a ra 'befi gui 'yothu, da gue'a ra 'befi ma datho
da 'yarpabi ra nho ni mmi'yec'eiha gui 'ygthu.

13 Nu to nne da nya yg hya ngue hingui ghyg
jai, da 'ydpra mate Oja ngue da zd da xihyg
mmic'siui te ga mbgnna hya da ma. 14 Porque
numg di mmat'Oja ne hingui ghyg ja'i'a te ra
hya nna mat'Oja, nuua ja ma mmui di padi ngue
di mmat'Oja, pe nuya yg hya di mma, ya hin
tema nho da 'ygrpabi yg ja'i. 15 (Ndana gue'a ja
ngue ga ot'a ya 'meg? I ja ngue ga mmat'Oja co
gatho ma mmui, pe guehya yg hya ghyg ja'i gda
mat'Oja. Ija ngue ga tutyg alabansa co gatho ma
mmui, pe da gue's yg alabansa ngue ghyg ja'i yo
hya i mma. 16 Nu'mg gadi ja mammadihu Oja,
'ng'mg hinjongui gde tema hya gui mmamhmu, nu
ra ja'i gts'e te gul mmamhmu, ya hingui padi te
ga mbgnna hya. Ya hingui sa da 'yenna ja'i da
ngut'atho. 17 Madague'a ngue mazihothohagnija
mammadihu Oja, pe nu'mg ngue hingui ghyg ja'i'a
ra hya gni ja mammadihu Oja, ya hin tema nhotho
@rpabi yo ja'i ra hya ade.

18 Nugd dadijamammadi Oja ngue mits's Xangu
yo@ 'dan'yo hya di padi gdd nyagéd ngue'ahu. 19 Pe
nup'as di mpeti yg ja'i, nugad di nnu manho ngue
hgndj cut'atho yg hya ga xdnnbabi yg ja'l, pe da
gue'nyg hya ohygja'i gda nya, hinda gue'angue ga
mmanga 'det'a mahuahi yg hya ngue hingui pahyg
ja'i te ga mbgni.

20 Ague ma zi cu'ahu, 'yoni mantho gui gthu
tengutho yg basi ngue zits's dyg n'yomfeni i ja.
Pe xanho ngue gui cohmu tengutho yg basi ngue
hingui ngu ra nts'o padi, gui njatha p'uya. Pe
ya gyo daja'ihs, dami 'ygt'e ngue ya ja xanho ni
n'yomfgnihu ya. 21 Nup's ja ra libro ngue ra ley,
Oja iena: “Nuya ye ja'i ngue yo mmejmahya, ga
japi ngue di ts'ofo conyg hya ga ya ye 'dan'yo
ja'i. Pe madague'a di ts'ofo conyg 'dan'yo hya,
ngutho hinda 'y@rcagui masu”, en'Oja. 22Janangue
nuna Oja, nu'mgnzohygja'i conyg hya hingui fadi,
gue'a ra hmeya'a ngue hingyg 'yec'el yg ja'l ts'ofo,
sinoque yg mmejmahyatho. Pe nu'mg nzo Oja yg
ja'i conna hya di bennbabi ys pegngahya da ma,
gue'ara hmeya'a ngue ya yg 'yeC'ei yo ja'i nzofo.

23 A nu'mg ngue nnarbu X3 mpeti yg 'yec'si,
neg'mg ga gayaye 'dan’ yo hya ngue hmga nt'ede
tegaya,Xi'mgbiyut'annaraja'i hmgra yeC'el g
hingui pahyg 'dan'yo hya ga ya y¢ ja'i, uangui da
'vembinguelocoygja'idiyahni. 24Pe¢ nu'mgnne di
nyan'nara 'yeC'ei ngue da manna hya di bennbabi
Oja da ma, 'ng da nya ra hya ga ya ye ja'i, xi'mg bi
yut'anmaraja'i hingra 'yec'si 'ng hingui padi hanja
ra nt'scC'si, ra ja'i da dinna mmui ngue ja ra ts'oqui
conu'aterahyada 'ygde. 25Din'yorad mmuiraja'i

ngue Oja i padi xanho te gdma hya mbemp's ja ra
mmui. Di ndantyghmu p'sya ngue da danne Oja.
Da 'yena: “Majuani ngue gue'a Oja n'youi ua ha di
mpeti yg ja'i 'bucua”, da 'yena.

26 Ague ma zi cu'ahu, nup's ha gadi mpetihu
ya, 1 'bul to nne da dutyg salmo, i 'bui to nne di
nxdnnbate ra hya Oja, 1 'bui to nne da manna hya
di bennbabi Oja, i 'bui to i nne da nya ye hya ngue
hinga nt'gde, 1 'bui to da z& da ma te ga mbonyg
'dan'yo hya hinga nt'gde. Pe nu te gdma hya gui
nne gui mmamhmu, gui mmamhmu's yg hya di
hatra ts'edi yg ja'i. 27 A nu'mg te'o ga ya ra 'dan'yo
hya hinga nt'gde, ya hgndi yo nc'ei ogue hyu nc'ei
di nya. P¢ 'da mi'datho di nya. 'N¢ nnetho ngue di
'bui te'o da xihyg ja'i teni bgn's yg hya da hma. 28 A
nu'mg ngue hinjo'o p'a to di thocra hya, man'na
xanho ngue 'yo di nzohyg ja'i'a n'nan'yo ra hya ga
ya. Porque hinjongui gde te ga ya. Sinoque n'na
ngun'na dinyaseui Oja p's ja yg mmui.

29 Xquet'a ngut'a ya, nu te'o nne da xihyg ja'i'u
y@ hya di bennbabi Oja da ma, di nya yonc'si ogue
hyu nc'ei. Mi'da y@ ja'i p'aya, da hyacra giienda
ngue'mg majuani Oja dibegnnbabira hya mmanna
ja'i ogue hin'na. 30 Nu'mg ngue 'bup's man'na ra
ja'inne da xihyg ja'ira hya di bennbabi Oja da ma,
di nsdya'a ya p'uya, di japi di nya man'na nc'si nne
di nya. 31 Gatho'ahy, nu to nne da xihyg ja'i ra hya
di bennbabi Oja da ma, 'da mi'da di nya. Janangue
nu's yg ja'i gxra hya da hma, da dinyg mmui hanja
ra hya, gue'a di hya ra ts'sdi'a. 32 Nu te'o nne da
xihyg ja'i'a te ra hya di bgnnbabi Oja da ma, da



1 Corintios 14:33 xlvii 1 Corintios 15:2

de'mi mente da zd di nya. 33 Porque Oja hingui
nnepe ngue 'da di yahnitho ygja'i p's ha ja ra hya.

Nu'ategr'mji'daye 'yec'seimi'da yg hnini, dangu'a
gui 'yothu. 34 Porque yg xisu hingui sd ngue di
nyap's ha di mpeti yg 'yec'ei. Porque yg xisu hin'yu
ra nt'sdi ngue da gue'n di opan'yu ra hya yg ja'i'u.
Sinoque yg n'yohu's 1 ja ngue di m'met'o tengutho
ra hya mmamp'u ja rd ley Oja. 35 Nu'mg ja tema
hya nne da 'ydnna n'na ra xisu, da 'ydnna damme
p'wjara ngu. Porque hindi ngjmanho ngue ra xisu
di nyap's ha di mpeti yo 'yec'ei.

36 Mahsd mi 'yena ngue da zé gui sénse te gui
'yothu. Porque hingo ga demhmu rd hya Oja,
sinoque m'mefatho bi zgnna hya p's gui 'buhmu.
37Nu'mg toni ja'i da 'yena ngue di bennbabi Oja ra
hya ja ngue da ma, ogue to da 'yena ngue n'youira
Espiritu Santo, da badi ngue nuya y@ hya di xi'ahu,
gue'a Oja di 'bejpascgui te di mma. 38 A nu'mg toni
ja'i da 'yengui ngue hinga gue'a ra hya di mma, da
gue'a to mman'a p'sya Xquet'a hingui ja ngue da
t'embi ngue gue'a ra hya mma.

39 Ague ma zi cu'ahu, dami nehu ya ngue guese
Oja di ben'nahu ra hya gui xihmu yg ja'i. A nu'us
y? ja'i ga ya yo 'dan'yo hya, dami unhnu ra nt'edi
ngue di nya. 40 Pc da 'yo ni 'yu'a te gdma hya gui
mmamhmu, mazihotho gdi mamhmu ra hya.

15
1Anuyama zi cu'ahy, man'nan'yo mi 'ygt'e ngue
gui pumbeniha na ra hoga 'da'yo hya da xi'ahu ya.
Ya ga nu manhohu na ra hya na, 'ng guehna ga du
ni nt'ec'sihu naya. 2 Nu'mg ngue hingui hyechmup'a

na ra hya naya, gue'mg ngue hingma xgts'etho gni
'yec'eihu na ra hya 'mg, guehna ra hya di nyanni
tehu na.

3Nuna ra hya bi siqui, guehna ra hya ra muditho
da xdn'nghu na. Guehna ra hya na ngue bi du ra
Cristo ngue bi hoga ma ts'oquihu. Ya bi nja na
te ra hya nt'ot'i p's ja ra Maca Libro. 4 Mi du ra
Cristo, bi ma nt'dgui. Pe bi bennate'a ra hyu pa.
Ya mahgmbi nja ra hya nt'ot'i p's ja ra Maca Libro.
5 Mi bennate ra Cristo, bi nu ra Bedu ngue ya 'bui
mahgn'a. M'mefa p'uya, bi nu gatho's mi'da yg
representante ra Cristo. ¥ Man'nara pa p'aya, tho'i
cut'a ciento's ma cuhu bi nnuui ra Cristo mahen'a.
'Ne xangu tobe 'butho ya, xinxa ndu 'da. 7 M'mefa
p'sya, bi nu ra Jacobo. Man'na ra pa p'uya, githo's
y@ representante bi nu mahgn'a.

8 Mi nu ra Cristo ya to gd bi nu, ya da
nthese'be p'urd nzequi. Pe nugui, man'natho hinga
njuanigui. 9 Porque guecd mits's hinga njuaniga
ngue gatho mi'da yg representante ra Cristo. A
nugui, ya ra matetho bi 'ygt'0ja ngue bi 'dajma
'befi ngue ra representantegui, porque nugui xta
sucd ya y@ ja'i Oja. 10 P¢ Oja bi 'yatra mate ngue bi
'dacra 'befi di pehya, 'ng hinga sarbutho'a rd mate
bi 'daqui. Porque manna xangu ra 'befi di gt'a
ngue gatho's mi'da yg representante ra Cristo. Pe
nuna ra 'befi na, hingo dadi jasegd na, sinoque
grcagui ra mate Oja ngue faxqui te di gt'e. 11 A
nuyd, nu'mg gueque xangu ra 'befi di gt'e, ogue go
gue's mi'da xangu ra 'befi bi 'ygt'e, pe nuna ra hya
di mmangahe, 'da'igu na. 'Ng guehna ra hya gui
eC'eihu na ya.

12 A nuy4, ga 'da'igu di mmangédhe ya ngue bi
du ra Cristo 'ng bi begnnate. ¢Pc hanja ngue gui
emhmu ngue hindi bennate yg dnima? 13 A nu'mg
ngue majuani gui mmamhmu ngue hindi bennate
y@ dnima ya, ¢hanja ngue bi za bi bennate ra Cristo
mg? 14 A nu'mg ngue himma juani bi begnnate
ra Cristo, ya hinte ni bgntho na ra hoga 'da'yo
hya di mmangéhe 'mg. Da guehni nt'sc'sihu p'uya,
xquet'a hinte ni bgntho 'mg. 15 Ya ra fehni di
mmangahe 'mg@ngue dixi'ahu te bi'yegt'0ja. Porque
di xi'ahe ngue Oja bi japi bi bennate ra Cristo 'mg
mi du. A nu'mg ngue himma juani di bgnnate
y@ anima ya, ya himma juani ngue Oja bi japi bi
bennate ra Cristo 'mg. 16 Xi'mg ngue hindi bennate
y@ dnimaya, yaxmama bidura Cristo 'mg. 17 Xi'mg
ngue ra Cristo himbi bennate, nuna ni nt'sc'sihu i
ja, ya hinte ni b@ntho. Porque hinga njut'itho ni
ts'oquiha 'mg@. 18 Nu'mg ngue ngu'a ya, nu's to ya
xa ndu, madague'a bi 'yec'el ra Cristo, pe Xquet'a
neg'udi m'me's. 19Nu'mg ngue hinte ni bgntho ngue
da ec'sihu ra Cristo mente ra pa da m'mehmu, ya
man'natho hugcateju 'mg ngue gatho mi'da yg ja'l.

20 P majuani di xi'aha ngue nu'mg mi du ra
Cristo, bi bennate. Co nuna ra hya naya, di haxa
njuani ngue gatho yg anima xa ndu jatho ngue di
bennate m'mefa. 21 Nu'a ra ts'oqui bi 'ygtra Adén,
ja ba fup's ngue bi du yg¢ ja'i ua ja ra ximhdi. Pe
xquet'a nu'a i bennate ra Cristo 'mg mi du, go ba
jutra 'YI_I'E_I ngue jatho di bgnnate yg dnima. 22 Ra
Adan, ra 'yu'a ngue géthogaha gatho ja ngue ga
tuhu. Pe nu to gatho ec'el ra Cristo ya, ja ngue
di bennate. 23 N'na ngu n'na ba n'youi ra pa p'ua

ngue di bennate. R4 muditho bi bennate ra Cristo,
m'mefa p'sya, nu'mg bd ¢hra Cristo, nu te'o ga
xa 'yeC'el, ga di bennate. 24 Nu'mg ngue bi dapi
gatho y@ nswuiui, nu's ena ngue ja yg ts'edi ngue di
mmandase, ga di ts'onnbabi yg hya, ya gue'ara pa
ra nzegui'a p'uya. Nuna Ojara Papa, diddpra cargo
p'aya ngue di ndast'abi. 25 Porque ra Cristo jatho
ngue gue'a di ndast'abi'a asta gue'mg da 'ygt'a Oja
ngue da dapi gatho yg nsuiui. 26 Nu'a rd nsuiui rd
nzeguitho da dapi, gue'a ra ndate i ja'a, porque
ya hinjon da du. 27 Nuna Oja bi unna cargo ra
Cristo ngue ga go di manda te ga ja na. Pe nuya,
hinguinne da ma ngue ra Cristo di manda ra Papa4,
porque go gue'a ra Papa bi unnd cargo ra Cristo
ngue di manda te gi ija. 28 Da z@gnna pa ngue da
dahra Cristo ngue di manda te ga ja. Ra Cristo
p'sya, nu'a ra Papa bi unna cargo ngue di manda
te ga ja, di dapi ngue di mandase, ya guese Oja di
manda te ga ja p'uya.

291 ja man'na ra hya di nne ga xi'ahu ya. I 'bu
i'da yg ja'i ngue nyondi i nxixya ngue di pgrpabi
y@ anima himbi nxixya hante ngue da du. A
nuya, xi'mg enyg ja'i ngue hindi bennate yg anima,
¢hanjangue nxixya ygja'i ngue di pgrpabi yg dnima
tengutho 'mg xti nxixya hante ngue da du 'mg?

30 jHanja ngue hangu ra pa di engd ma te 'mg
ngue hindi bennate yg dnima 'mg? 31 Porque n'na
pa ngu n'na pa ja ngue da hyo gyg ja'i. Ague ma
zi cu'ahs, hgntho di xi'ahu na ra hya na, porque
majuani ngue ja gampihd ngue n'na ngu n'najy,
gd din'yohura Hmu Jesucristo. 32Nup'sja ra hnini
Efeso, xandgngu ra n's da sdga p's, porque gna yg

zate yg ja'i da njun'me. A nuy4, xi'mg ngue hindi
bennate yg anima ya, ¢teni 'be'a di taha ngue te
di gt'da 'mg@g? Man'na xanho ngue ga ena: “Ma ga
nsdnnigo ya, ga mmi ga si te xta tini. Porque ni
xudi ga tu”, ga ena.

33'Yo gadi nhysgui ngue to da hya'ahu. Porque
numg gadi nsixhu's yg ja'i xants'o ga 'yo, di
ts'on'natho’'a te ra nho gni 'yohu's. 34'Yo ma'bedi
ni mmuiha. Dami hyaxhu ra 'yu njuantho, mami
'yothu ra ts'oqui. Porque 'bu i'da ngue tobe hingui
pahmu Oja. DI mmanga na ra hya na n'namhma
ngue gui pesnisihu.

35R4 nzegui 'bui'da nne ngue da 'yarca ra nt'dnni
ya, da 'yengui: “¢Ha di njap's di bennate yg dnima?
¢Tenguda gohyg do'yo 'mg bi bennate?” da 'yengui.
36 Gue'a ra ja'i ngue ma'bedi rda mmui da 'yénnj
tengu na ra hya na. Ya gul nnuhua 'mg bi ma
nthuhu n'na ra hmud4, 1 'ya rd do'yo ra hmuda,
nu'a rd mmui ra hmuda p'uya da bgts'e. 37 Nu'mg
bi ma nthuhu ra hmud4, ogue ra trigo, ogue ja
te man'na ma hmuda, hinga tengu nja ra hmuda
da thuhu da ngut'atho 'mg bi bgts'e. Sinoque ya
n'nan'yo ra do'yo 'mg bi bgts'e. 38 N'na ngu n'na
yg hmuda 'mg bi ma nthuhu, nu te nne Oja ngue
da gohra do'yo n'na ngu n'na yg hmuda, gue'a di
jap'a.

39 Gétho yg cosa ngue ja yg do'yo, hinga 'da'igu
yg do'yo. Nu ra do'yo ra ja'i hinga 'da‘iguui ra
do'yoyg zu's. ' Dama 'dan'yo yg do'yoija, n'nan'yo
ra do'yo yg ts'ints's, ndan'yo ra do'yo yg hua.

40 Njarbutho te bi ]a mahets'i ya. N'nan'yo gui
nequi yo do'yo nguep's gui nequi yo do’ yo ya te
ja ua ja ra hai. Nu's bi ja mahets'l, n'nan'yo gui
ngjmanho ngue'ate guingimanhoyajauajarahai.
41 N'nan'yo gui yotra hyadi ngue'a gui yotra zana.
Xquet'a njarbutho yg sg ya, nu'a te gui yot'i 'da yg
sg hinga 'da'iguui yg nyot'i mi'da yg s@.

42 Nu'mg ra pa dani bgnnate ma do'yohu,
n'nan'yo da gohi, ya hinda ngu'a tengutho ja ya.
'Ne ya hinda z& da du 'mg bi bennate. 43 Xants'o ra
do'yoraja'i 'mg bi t'dgui. Nu'me bi bennate p uya
ya di ngjmanho rd do'yo. Hingui nzaquiraja'i'mg
bi t'dgui, pe nu'mg bi bennate, ya xanzaqui. 44 Nu
ma do'yohw ja ua ja ra ximhéi da ma nt'dgui. Pe
nu'mg dani bennate p'uya, ya hinma nza ngue da
du. Porque jara do'yoraja'i ngue da duy, xindi nja
rd do'yo raja'i ngue hinda du.

4SImmamp's jara Maca Libro ngue gna: “Nuna
ra Adan, ra mudi ja'li bi m'mui, Oja bi hoqui 'ng bi
japi ngue bi nja ra te”, i gna. Pe nuna ra Cristo bi
m'mu'a m'mefa, ya hingra ja'itho na, guehna da
za di unna 'da'yo te yg ja'i na. 46 R4 mudi, bi nja
ma do'yohu ngue da du. M'mefa p'uya, di nja ma
do'yohu ngue hinda du. 47 Nuna rd mudi ra ja'i
bi m'mui, ra héi rd do'yo 'mg mi ma mahoqui na.
Pe nuna ra yoho ra ja'i bi m'mua'a m'mefa, gue'a
ra Cristo bi 'ye mahets'i na. 48 Gétho yo ja'i 'bu'a
nximhéiijaygdo'yotenguthord do'yonaraja'ira
mudi bi m'mui ngue ra hdird do'yo. Pe nu'u ygja'i
di ma mahets'i, di nja yg do'yo tengutho ra do'yo'a
bi 'ye mahets'i. 49 A nuju, i ja ma do'yohu tengutho
rd do'yo ra Adan. Pe m'mefa, xquet'a di nja ma

do'yohu tengutho ra do'yo ra Cristo bi 'ye mahets'i.

50 Ague ma zi cu'ahw, di nne ga xi'ahu ya, nuna
ma do'yohu n'youi ra ji, hinda za di m'mup's ha di
manda Oja na. Porque nuna ma do'yohu hingui
zai, ya hinda za di m'mui para zantho na. 51 Pe di
nne ngue ga xi'aha n'na ra hya hingui fadi hanja.
Anujuya, hinga gatho ga tuhu, pe gd da ma mapadi
ma do'yohs, n'nan'yo da gohi. 52 Tengutho gui
ts'antrd da ra ja'i, n'na zihmantho di njarbutho'a
te jangue di nja. Nu ra pa ngue ra nzegui, da t'ade
ngue di nya ra corneta. Nu'mg bi nya'a p'sya, nu'sa
xandy, di bennate ngue di m'mui para zantho. Pe
nu's yg ja'i di 'butho'a ra pa'a, da ma mapadithobi
y@ do'yo. 53 Porque ma do'yohu hingui zai, jatho
ngue di mpéadi, da gohi ngue di nzai. A nuy4, nuna
ma do'yohu ja ngue da du. Nu'mg bi za bi mpédi,
ya hinda du. 5% Nuna ma do'yohu i tu, bi zé bi
mpadi, para zantho di nja ma 'do'yohs. Ya di nja'a
te mmamp's ja ra Maca Libro ngue gna: “Nu ra
ndateija, di m'mehra ts'edi, porque da thapi. 55 Ya
hinda za da hyoju ra ndate. Porque hinha da za di
ntate ngue da hyoju”, i enna hya. 561ja rd ts'edi ra
ndate ngue ho yg ja'i porque ja yg ts'oqui yg ja'i.
'Neimmanna ley ngue dinjapra castigo ra ts'oqui.
57Pejanjuani dadija mammadi Oja ngue mi zd ma
eC'el ma Hmuhu Jesucristo, gue'a bi 'ygt'e ngue da
taphu ra ndate'a.

58 Janangue nuya ma zi cu'ahs, ga duhu
xandgnho. 'Yo gui hehmu na ma nt'sc'eihu i ja.
'Yo gui sdyahu ya, zant'a dami 'ygrpahu ra 'befi ra
Hmu. Ya gui pahmu ngue nuna rd 'befi ra Hmu di
grpaha hinga sdrbutho dadi mpshmu.

16

INu'a ra mgnyu ja ngue gui pethu para ngue gui
unhne ma cuhu ra m'mu'a n'nanni, dami 'ygthu
tengutho ra hya da xicé yg 'yec'si rd m'mup's ja ra
héi Galacia. 2 Nu'mg ga mpetihu'a ndomingo, n'na
ndi ngu n'na ndi gul mpetihg, n'na ngu n'na yg
'yec'el da hyaxi zi algo ra mgnyu ngue ra ofrenda
para ngue da ma m'mets'i. Janangue nu'mg da
maga p's gui 'buhmu, hinga ja gui pethu ra mgnyu.
Ya xqui 'uecju zihangu'a tengue xa nzut'a ni ts'edi
xca tahmu. 3Nu'mg dd maga p's, ya xqui huanhnu
y@ n'yohu ga <t'a ngue da ma Jerusalén, di da ra
menyu. 'Ne ga unna carta da gats'i ngue dani
da. 4 A nu'mg da zd ngue negqui ga mma, 'da gda
mega'be's yo n'yoha da ma p'uya.

> Nu'mg da ngxd ua ngue gani mpaga p's ja
ra hdai Macedonia, m'mefa p'sya ga thogui gani
mpap's Corinto gui 'buhmu. 6 Xamhmatho da za
ngue ga m'muci p's njammi pa. A nu'mg da za,
ja ga m'mup's mente ga di thohye se'ye. Ya da
za gul faxcahu te ga honi ha gani mpa 'mg da
thogui. 7Hindi nne ngue ga thotho 'mg dd map'u
gui 'buhmu. Da ne Oja ngue da zd ga m'mucé
p's njammi pa. 8 Pec nuyd, di nne ga m'mucua
Efeso mgnte da zgnna pa ngue ra ngo Pentecostés.
9 Porque nuua Efeso sdp's ga mmanga xanho ra
hya ua madague'a xangu to suqui.

10 Nu'mg bi map's gui 'buhmu na ra Timoteo,
dami 'ygrpaha masu, porque nuna xquet'a grpabi
rd 'befi ra Hmu tengutho ra 'befi di gt'd. 11 Nuna

ra Timoteo, dami nu mansuha na. A nu'mg ba
pengui ngue da zgcua di 'bui, gua faxhu'a te di
z@cua. Porque di tg'mj ngue da z@cua ha di 'bui, da
gue's ma cuhu n'youi di tg¢'mji ngue da z@cua.

12 A nuna ma cuhu ra Apolos, da xicd na ngue
'da xti maha's ma cuhu bi ma da nu'ahs. P himbi
ne bi ma. A nuy4, xamhmatho da bongui ngue da
map's ya.

13D4 'yo ni 'yu te gui 'ygtha. Dami 'yat'e ngue du
ni nt'ec'sihu. Dami hyahs nzammui n'na ngu n'na.
14Nu'a te géd ija ngue gui 'yathu, to bi zd maja'i, ga
gui mahmu.

15 Ague ma zi cu'ahus, nu'mg rd mudi mamba
hmanna hoga 'da'yo hya p'a ja ra hai Acaya gui
'‘behmu, gui pahmu ngue nuna ra Estéfanas co
gatho's 'bup's ja rd ngu na, guehya ra muditho bi
'yeC'el na ra hya na. 'Ng guehya janjuani ngue ho
yg mmui ngue faxyg cu ya. 16 DI nnegd ya ngue
nu'a te ra hya mmanya di xi'ahu ya, dami 'yec'eihu.
Da gue'a mi'da di mpefi ngue mmanna hya, 'ng da
'ygt'ahu ra nho na ra hya i mma, dami 'yec'sihu te
mma.

17 Janjuani dadi johya ngue bi z@cua ya ni
mmenguhu ra Estéfanas, ba n'youi ra Fortunato,
conna Acaico. Porque hingui sd gui zenguagahu
ngue yap'stho ni nguhu. Pe ya bi zgcua ya ma
cuhu ngue bi zenguagui, entho ga sgschu ua ngue
ga zenguagahu. 18 Janjuani ngue di hacra ts'edi
'mg mi zghg, tengutho gui ha'ahu ra ts'edi. Dami
pahmu ngue nuya yg n 'yohu njap's ngue di hatra
ts'edi yg ja'i, dami nu mansuhu ya.

19 Nuya y@ 'yec'el 'bui ga ra hai Asia, ga di
zengua'ahu. Nuya di zengua'ahs, guehna ra Aquila
nehra Priscila, da guehya yg ja'i di mpeti p's ja
yo ngu ya p'uya di zengua'ahu. Porque n'nat'a ma
Hmu di ec'eihu. 20T pen'nahu ra nzengua gatho
ya ma cuhu 'bucua. Géatho ma zengua n'na ngu
n'na'ahu.

21 Nuga dra Pablo dadi cuatd ma thuhu na ra
carta ja ua ngue dadi zengua'ahu.

22 A nuy4, nu'mg toni ja'i ngue hindi ma'a ma
Hmuhu Jesucristo, guehna ra ja'i da ma ra castigo
na. Da ne'ara Hmu ngue da ghe.

23 Nu'a ma Hmuhu Jesucristo da ne ngue di
jap'ahu. 24 Nu to gatho di ec'cihu ra Jesucristo, di
pennbabi ra hya ngue dadi madi. Da ngut'atho.

